
1 SARRERA 

1992an, Gipuzkoako Foru Aldundiko (GFA) kirol zerbitzutik “Solución estructural del Deporte Escolar 

en Gipuzkoa” agiria1 argitaratu zen. Egitasmo hura E1 izenarekin batailatua izan zen. 

2021ean, jendarteak eta kirolak bide luze bat egin dute. Ondorioz, orain 30 urteko egituraketa 

eguneratzeko asmoz, erreferentzia izan nahi duen E2 egitasmoa argitaratzen du GFAko Kirol 

zerbitzuak: E2, Gipuzkoako Eskola Adineko Kirolaren Egituraketaren Eguneraketa.  

E2aren asmoa da eskola adineko kirol eragileen jarduna ardatz nagusi baten inguruan antolatzea: 

Haurra. Gipuzkoako kirol hastapenak koherentzia kolektibo bateratu bat behar du; desberdin 

askoren konplizitatea helburu eta eduki zehatzen inguruan adostuak. Aldi berean, bat eta batera, 

elkarrekin arraun egitea. 

Helburu horrekin, 2017an GFAk eskola kiroleko programaren azterketa sakona sustatu zuen eragile 

anitzen partaidetzarekin8. Prozesu horrek ireki dituen bideak eta azkeneko urte hauetan programak 

izan duen bilakaera abiapuntu hartuta, eskola kirola haurren interes eta beharrak erdigunean 

kokatuta, datozen urteetarako gidalerroak eskaini nahi ditu dokumentu honek.  

Bestetik, E2 egitasmoaren bidez, eskola kirola eragileoi helburuen eta jardueren koherentzia 

buruketa eta gogoeta bat egitera bultzatu nahi da, hitzen eta ekintzen arteko zubia sendo eta irmoa 

eraikitzera animatuz. Soilik lankidetzan sendotutako helburuekin lortuko dugu Gipuzkoako kirol 

hastapen eredu indartsu bat.  

Horretarako, lehenik, E2aren oinarri diren helburuak zehaztu eta justifikatzen dira (hirugarren 

kapitulua). Hots, eskola kirola “zertarako” galderari erantzuna ematen zaio; Gipuzkoan zer eskatzen 

diogu eskola kirolari? Zer nahiko genuke lortu? Zer espero dugu? Galdera gakoak izango dira ariketa 

honetan. E1ean ez bezala, E2a, helburuak justifikatu eta indartzen duten ezagutza zientifiko eta 

normatiboarekin osatuko da. Horretarako oinarriak araubide markoa, ezagutza zientifikoa eta 

urtetako eskarmentua izango dira. 

Helburu nagusi horiek lortzeko antolaketa zehaztasunez bat koherentziaz eraiki behar da. Ez da 

zilegi, adibidez, emaitzak baino prozesuari lehentasuna emango zaiola esan eta, jarraian, jarduera 

emaitzen arabera antolatzea. Helburuak betetzeko eredu bat garatu behar da eta interbentzioak 

intentzionatua izan behar du, ez baitago nahitasun gabeko ekimen hezigarririk. Bere kaxara utzita 

ezin da espero inolako prozesu hezigarririk. Horregatik, irtenbide bat egituratzea beharrezkoa da, 

kasu honetan, politikak bideratuz eta neurriak hartuz, adostuz eta arautuz. 

Esan bezala, eskola kiroleko eredu hezigarria garatzeak interbentzioa eta arautzea eskatzen du, 

antolaketari begira egokiak diren jarduerak adinaren arabera antolatu eta eskola-umeentzako 

kaltegarriak izan daitezkeen egoerak ekiditeko. Eragile batzuen kirol hastapenari buruzko irizpide 

eta interesak bestelakoak izan daitezkeela ulertuz, eredua garatzerakoan haurren interesak 

lehenetsiko dira, gehien bat, behar handiena dutenenak, eskola kirolaren bitartez ere justizia 

sozialaren alde eginez eta gizartearen oreka bilatuz. 

2 ESKOLA KIROLEKO EGITURAKETAREN ADINA ETA TERMINOLOGIA.  

Araubidean jasotzen den eskola kirola da eskola-orduz kanpoko adin txikiko eskola-umeen kirol 

jarduera antolatu oro2. Definizio zabal horren baitan ikasturteko foru-programan3 jasotzen diren 

jarduerekin batera, ondorengo jarduerak daude: 

 Foru-programan ez dauden baina baimenduriko eta erregularizatu gabeko kirol jarduera 

eta lehiaketak. 

 Lehen Hezkuntzako (LH) 6 urteko aurrebenjamin kategoriatik hasi unibertsitatera 

sartzera doazen batxilergo edo lanbide-heziketako 17 urteko jubenilak egiten duten kirol 

jarduera antolatu oro: udal kirol eskaintza, gimnasio pribatuetako kirol jarduerak, natura 

inguruko gidaritzak eta beste hainbat.  

Atal honek berrantolaketa zehatzak osotasunaren zein atalei eragingo dien jasotzen du.  

2.1 Adina 

Gipuzkoako kirol hastapen ereduaren E2 eguneraketa LH etapara mugatu da; hots, 

aurrebenjamin, benjamin eta alebin kategorietara. Beraz, 6 urtetik beherako eta 12 urtetik gorako 

kirol jardueren antolaketa kanpo uzten diren arren, berariazko lanketa izango dute.  

Osasunaren Munduko Erakundeak, 2019an, lehenbizikoz, 0-5 urte bitarteko haurren jarduera 

fisikorako gidalerroak4 argitaratu zituen. Bertan bizi ohitura aktiboen garapenean etapa horrek duen 

garrantziaren gaineko gero eta ebidentzia zientifiko handiagoa dagoela jaso zuen. Adin tarte 

horretarako GFA hasia da hainbat lanketa5 egiten. 

Bestetik, adin txikiko nerabeen jarduera fisikoaren sustapenak ere berrikusketa bat behar 

duela ikusten du GFAk. Gazteen Kirol Planak (PDJ bezala ezaguna denak) eta, oro har, nerabeen 

jarduera fisikoko sustapenak ere, hausnarketa eta politika berrien beharra du. Horretan ere, Aldundia 

gogoeta egiten ari da E2 honetatik kanpo. 

Horiek horrela, E2 berrantolaketak, hezkuntzako LHko etapa lehenetsi du. Horretarako arrazoi 

nagusia interes desberdineko eragile anitzak helburu berdin eta bateratu baten inguruan antolatzea 

da. E2aren berrantolaketak, interes desberdinak dituzten eragileen arteko koordinazioa 

ezartzearekin batera, haurra erdigunean lehenesten duen kirol hastapen eredu erregularizatu bat 

ezarriko du.  

2.2 Terminologia zehazten 

E2 berregituraketa zehatz baterako terminologia zehatz bat erabili da. Erabilitako terminoak hauek 

dira: 

ESKOLA KIROLA: Euskadiko Kirolaren 14/1998 Legearen2 arabera, ikasleek nahitaezko eskolatze 

aldian irakas orduetatik kanpo egiten duten kirol jarduera antolatua da. Derrigorrezko eskolatze aldia 

6-16 urte artekoa izanik hori da legearen arabera dagokion adin tartea. Berdin dio jarduera mota, 

antolatzailea, espazio edo instalazioa.  

KATEGORIAK6: 

 Aurrebenjaminak: programa bukatzen den urtean 7 edo 8 urte betetzen dituzten eskola-

umeak.  

 Benjaminak: programa bukatzen den urtean 9 edo 10 urte betetzen dituzten eskola-umeak.  

 Alebinak: programa bukatzen den urtean 11 edo 12 urte betetzen dituzten eskola-umeak.  

 Infantilak: programa bukatzen den urtean 13 edo 14 urte betetzen dituzten eskola-umeak.  

 Kadeteak: programa bukatzen den urtean 15 edo 16 urte betetzen dituzten eskola-umeak.  

ESKOLA KIROLEKO PROGRAMA: Euskadiko Kirolaren 14/1998 Legearen arabera2, lurralde 

historikoetako foru-organoek urtero onartuko dituzte eskola kirolari buruzko programak. Eskola 

kiroleko programaren barruan ondorengo ibilbide eta jarduera motak jaso eta arautzen dira: 

 Parte hartzeko ibilbidea 

- Hastapeneko jarduerak 

- Parte hartzeko lehiaketak 

 Errendimenduan hasteko ibilbidea 

- Hautemate jarduerak 

- Teknifikazio jarduerak 

- Errendimenduan hasteko lehiaketak 

 Talentuak eta etorkizuneko kirolariak identifikatzeko ibilbidea 

- Hautemate jarduerak 

- Teknifikazio jarduerak 

- Lehiaketa mugatuak 

PARTE HARTZEKO IBILBIDEA: Helburuak gazteek kirola eta jarduera fisikoa egitea, kirol 

modalitate ezberdinak ezagutzea, eta kirol ohiturak eta bizimodu osasungarria bereganatzea duten 

jarduerak jasotzen ditu6. Egungo antolaketarekin, Parte Hartzeko Ibilbidea, honako jarduera hauez 

osatutako dago: Hastapeneko jarduerak eta Parte hartzeko lehiaketak. 

HASTAPENEKO JARDUERAK:, Hastapeneko Jarduerak kirol modalitateak irakasteko helburu 

duten eta eskola kiroleko urteko programa barruan dauden jarduerak dira6. Kirol modalitate 

desberdinetan hasteko nahiz hobetzeko ikastaro formatua izan ohi dute. Modalitatearen arabera, 

eskola orduetan edo eskola ordutik kanpo gauzatu daitezke. Gipuzkoan urtero 40 bat jarduera 

eskaintzen dira, adibidez, izotz irristaketako saioak. Azpimarratzekoa da Gipuzkoako Igeriketa 

Sustapen Kanpaina, zeina, gipuzkoar eskola-ume askori iristen zaien eta 6-10 urte bitarteko haurrei 

uretan bizirauteko gutxieneko trebezia garatzeko aukera eskaintzen dien.  

PARTE HARTZEKO LEHIAKETA JARDUERAK: Ludikoa eta hezitzailea izatea dira nagusiki 

lehiaketa hauen izaera. Parte hartzaile kopuruari dagokionez ez dago inolako mugarik6. Foru 

Aldundiek urtero onartzen dituzten eskola kiroleko programetan arautzen diren kirol modalitate 

jarduerak dira. Benjamin eta alebin kategorietan garatzen dira, modalitate zehatz batzuetan kadete 

kategoriara arte mantentzen badira ere. Jarduera mota horien adibide batzuk honakoak dira: 

Multikirola Programa eta zenbait modalitateetan, ikastetxearen izenean ikastetxetik kanpo garatzen 

diren beste parte hartzeko lehiaketa jarduerak (piraguismo, txirrindularitza, atletismoa, eta abar). 

MULTIKIROLA KIROL ANITZEKO HASTAPENEKO JARDUERA: Kirol anitzeko hastapeneko 

programa, lehentasunezkoa eta erreferentea, tokikoa eta komunitarioa, lehiaketara bakarrik 

bideratuta ez dagoena. Ikastetxeek garatzen eta gauzatzen dute, toki-erakundeen eta gainerako 

ikastetxeen lankidetzaren bidez eta GFArekin koordinatuz, benjamin eta alebin kategorietako ikasle 

guztien prestakuntza helburuak, helburu inklusiboak eta erabateko parte hartzea bermatzeko 

helburu bakarrarekin. Kirol hastapeneko jarduerekin, topaketekin eta/edo parte hartzeko 

lehiaketekin osatzen da. 

ESKOLA KIROL EGOKITUA (EKE) KIROL ANITZEKO PROGRAMA: Eskola Kirola Egokitua 

izeneko tokiko programa eta komunitarioa da, kirol anitzeko hastapen egokituaz osatua dagoena 

eta soilik lehiara bideratuta ez dagoena. Lehentasunez ikastetxeen bidez garatzen da, tokiko 

erakundeen eta gainerako ikastetxeen lankidetzaren bidez, funtzio aniztasuna duten ikasle guztien 

formakuntza, inklusioa eta partaidetza osotasunean bermatzearen helburuarekin. 

EKI ESTRATEGIA (ESKOLA KIROL INKLUSIBOA): EKI estrategia gisa ezartzen da funtzio 

aniztasuna duten ikasleen eskola kiroleko edozein jardueretan osotasunean eta modu esanguratsu 

batean parte hartzea sustatzeko. Esku-hartze inklusiboa da, lehentasunezkoa eta erreferentea. 

ERRENDIMENDUAN HASTEKO IBILBIDEA: Kirolean errendimendua eta kirol helburuak lortzea 

xede duen kirol praktika erraztea du helburu, beren borondatez parte hartu nahi duten eta 

horretarako baldintzak betetzen dituzten haurrei zuzenduta dagoena, gehieneko parte hartzaile 

kupoa errespetatuta. Ibilbide honetan bi jarduera mota daude: Teknifikazio jarduerak eta 

errendimenduan hasteko lehiaketak6. 

TEKNIFIKAZIO JARDUERAK: Entrenamendu saioak dira, errendimenduari ekiteko ibilbidean parte 

hartzen dutenei eta kirol talentuak eta promesak hautemateko ibilbidean aukeratutako eskola-umeei 

zuzenduta, haien kirol gaitasuna hobetzeari begira6. Gipuzkoan, bigarren urteko alebin kategoriatik 

aurrera hasten dira (lehenengo urteko alebin kategorian hainbat detekzio ekimen onartzen bada 

ere), behin umeek kirol mota desberdinak ezagutu eta probatu dituztenean eta kirol teknikariek 

errendimendurako gaitasunak dituzten haurrak hautematen hasi daitezkeenean. Adibidez, 

Atletismoko Gipuzkoako Federazioak infantil mailatik aurrera antolatzen dituen atletismoko 

teknifikaziorako kontzentrazioak.  

ERRENDIMENDUAN HASTEKO LEHIAKETA JARDUERAK: Jarduera hauen helburua da 

errendimenduan eta kirol helburuetan gora egitea xede duen kirol praktikari ekitea6. Alebin 

kategoriako bigarren urtean has daitezke. 125/2008 Eskola Kiroleko Dekretuak6 gehienez eskola-

umeen %20ak parte har dezakeela ezartzen du. Adibidez, futboleko bigarren urteko alebinen 

errendimenduko lehiaketetan parte hartzen duten 24 taldeak.  

TALENTUAK ETA ETORKIZUNEKO KIROLARIAK IDENTIFIKATZEKO IBILBIDEA: Ibilbide honen 

helburu nagusia da kirolerako jarrera eta gaitasunagatik talentudun edo etorkizuneko kirolaritzat 

hartuak izateko eskakizunak betetzen dituzten eskola-ikasleak detektatzea, hautatzea eta 

garatzea6. Gipuzkoan bi motatako jarduerak egon daitezke ibilbide honetan: Teknifikazio jarduerak 

eta lehiaketa murriztuak. 

PROGRAMATIK KANPOKO JARDUERAK: Eskola kiroleko programatik kanpo eta GFAk 

baimendutako eskola-umeen kirol jarduerak dira, betiere araudian adierazten diren baldintzak 

betetzen direla egiaztatu eta gero. Adibidez, saskibaloi kanpusak. Kasu horietan ez da eskola 

lizentzia izapidetzen eta aseguru estaldura ez da eskola kiroleko programarena. 

KIROL HASTAPEN EDO/ETA TEKNIFIKAZIO UNITATEAK “KLUBEN ESKOLAK”: Eskola kiroleko 

programatik kanpo dauden irakaskuntzako hastapeneko eta teknifikazio jarduerak garatzeko 

unitateak dira (hizkera arruntean, kirol eskolak). Momentu honetan Gipuzkoan araututa dauden 

modalitateak honakoak dira: saskibaloia, eskubaloia, futbola eta errugbia7. Modalitate hauen kirol 

eskolek eskaintza osagarria egiten diete Multikirola Programan dauden haurrei, horrela kirol 

aniztasuna ez ezik, gustukoa duten modalitatean saio gehigarria egin dezakete.  

KIROL ESPEZIALIZAZIOA (Sport specialization): Kirolari baten garapeneko momentu edo aldi bati 

deritzo, non kirol entrenamendua eta lehiaketa mugatu eta kirol bakar batean jartzen den arreta goi-

mailako errendimenduaren bila37. Hiru alderdi hartu ohi dira kontuan definizio hau osatzeko: (a) kirol 

bakarra hautatzea; (b) denboraldi osoan zehar (zortzi hilabetez edo gehiagoz) intentsitate altuan 

entrenatzea edo/eta lehiatzea, eta; (d) bestelako kirol diziplinetan ez parte hartzea.  Espezializazioa 

baxua, ertaina edo altua izan daiteke, aurreko elementuen betetze maila kontuan izanda. Ezaugarri 

horietako bakarra betetzen denean, baxua izango da. Bi betetzean, ertaina. Eta hirurak betetzean, 

altua.  

KIROL ESPEZIALIZAZIO GOIZTIARRA (Early sport specialization): Kirol espezializazioaren 

definiziotik abiatuta, kirolariak hautatutako kirol nagusian espezializatzeko adinari deritzo37. Betiere, 

13 urtez azpitik kirol diziplina bakarrean berariazko praktika maila altuan eta berariazko jolas praktika 

baxuan zortzi hilabetez edo gehiagoz entrenatzea, gainerako kiroletan parte hartu gabe.  

3 XEDEAK. 

ZERTARAKO da eskola kirola?  

2017an eskola kiroleko 25 urteko gogoeta egin zuen GFAk eskola kiroleko eragileekin batera. Bertan 

desberdin askoren arteko adostasuna lortuz eskola kiroleko helburu gorena idatzi zen8:  

“Eskola adineko gipuzkoarrei jarduera fisiko eta kirol hezigarri baten sarbide 

unibertsala erraztea, esperientzia egoki eta aberatsak bermatuz, zeintzuek gainerako 

bizi esperientziekin uztartuta, bizi diren komunitatearen garapena ahalbidetzen duen 

bizitza osasuntsua bermatuko dien” (9. or).  

Hori horrela, Gipuzkoako eskola kirolari ez zaio bakarrik umeei kirol askotan aritzea eskatzen. Kirol 

aniztasuna bera ez da helburua, beste asmo batzuetara iristeko bidea baizik. Izan ere, eskola kirolak 

gizarteak dituen erronka nagusiei erantzun behar die. Nabarmendu eskola adinean egiten den kirola 

haurrek eta familiek hautatzen duten aisialdiko jarduera nagusietako bat dela9. Kirolak, eta 

osotasunean jarduera fisikoak, espazio ez formalean, joko-jolasa tartean, eskola komunitatea 

aktibatuta, heziketarako aukera paregabea eskaini dezake gizarte erronkei aurre egiteko.  

Izan ere, eskola kirolak Garapen Jasangarriko Helburuetan eragin zuzena izan dezake hainbat 

eremutan, Nazio Batuen Erakundeko Batzar Nagusiaren 2015eko 70/1 adierazpenaren arabera10:  

“Kirola garapen jasangarriaren beste bideratzaile garrantzitsu bat da. Aitortzen 

dugu kirolak gero eta gehiago laguntzen duela garapena eta bakea errealitate 

bihurtzen, tolerantzia eta errespetua sustatuz, eta emakumeen eta gazteen, 

pertsonen eta komunitateen ahalduntzea ere babesten duela, bai eta osasunaren, 

hezkuntzaren eta gizarteratzearen arloko helburuak ere" (11. or). 

Nazio Batuek aitortzen dutenez11, kirolaren komunitateak ahaleginak areagotu ditzake garapen 

jasangarriaren helburuak lortzen laguntzeko, batez ere, COVID-19 pandemiaren inpaktuaren 

ondoren. Ekarpen hori bereziki eraginkorra izan daiteke ondorengo arloetan: osasuna eta ongizatea, 

kalitatezko hezkuntza, genero berdintasuna, lana eta enplegu duinak, desberdintasunak murriztea, 

hiri eta komunitate jasangarriak, ekoizpen eta kontsumo arduratsua, klimaren eta bakearen aldeko 

ekintza, justizia eta komunitate sendoak. 

Beste alde batetik, erkidegoan indarrean dagoen araudiak2,6 dagoeneko eskola kiroleko gidalerro 

nagusiak ezartzen ditu. E2 proiektua eta, dagokionean, bideratuko diren neurri komunitario zein 

araubidekoak, helburu orokor horien bidean kokatuko dira eta Gipuzkoak, Araba12 eta Bizkaian13 

egin den bezala, gidalerro horien garapenean hartuko dituen zehaztasunak jasoko ditu, beti ere bere 

eskumenen baitan.  

Helburu gorenen lorpenerako, hirugarren kapituluan, E2 berregituraketaren zortzi helburuak 

zehazten dira. Helburuak oinarri zientifiko eta juridikoen bermeaz justifikatuko dira. Horiek elkarrekin 

osatzen dute Gipuzkoako Eskola Kirolaren oinarria.  

Gipuzkoako Eskola Kiroleko helburuak honakoak dira:   

1. Hezigarria izatea. 

2. Denontzat izatea (ekitatea). 

3. Bizitza aktibo eta osasungarria sustatzea. 

4. Komunitatea eta komunitatean garatzea. 

5. Euskara eta euskal kulturako motrizitate jarduerak sustatzea. 

6. Kirola bera garatzea. 

7. Kirol talentua garatzea. 

8. Haurraren eskubideak bermatzea. 

3.1 Hezigarria izatea. 

Eskola kirolak HEZI behar du. Euskadiko oinarrizko kirol araubidean2 eta hartatik eratorritakotan, 

argi eta garbi jasotzen da eskola adineko kirolaren xedea heziketa, garapena eta prestakuntza 

direla.  

                                                                                 
1. Irudia. Euskadiko Kirolaren 14/1998 Legea. 

 

Eskola Kiroleko 125/2008 Dekretuaren lehenengo artikuluak6 ideia bera azpimarratzen du: 

2.  Irudia. Eskola Kiroleko 125/2008ko Dekretuaren lehenengo artikuluaren bigarren puntua. 

Nabarmendu, lege aginduek HEZIGARRI izateko asmoarekin batera, SOILIK LEHIAKETARA EZ 

BIDERATZEKO irizpidea ere azpimarratzen dutela. 

                                                                             

3. Irudia. Euskadiko Kirolaren 14/1998 Legea. 

Bide beretik, Arartekoaren hainbat gomendio eta ebazpenek hezigarri eta soilik lehiaketara ez 

bideratzeko kontzeptuak banaezinezko binomio bezala uztartuta aldarrikatzen dituela. Horiek, 

orokorrean, eskola kirola aurreko kirol jarduera eta eskola kiroleko berariazko jardueretarako 

gomendioetan jaso zituen14, eta baita Bizkaiko Foru Aldundiari15 eta Gasteizko Udalari16 bideratutako 

gomendioetan ere.  

Gogora ekarri, kirola berez eta ustez, bertute magikorik ez duela eta “elkartasuna eta lankidetza 

sena bezain beste susta dezakeela izpiritu indibidualista […] arauak errespetatzeko jokabideetan 

hezi dezake iruzurraren aldartea jorratu bezala”17. Hain zuzen, kirolak dituen balio hezitzaileak 

garatzea edo ez, hezitzailearen eta bere esku-hartze kontziente eta planifikatuaren esku daude. 

Kirolak beste jendarte eta kulturako alorrek ez duten heziketarako aukera hobe ezinak sortarazi 

ditzake. Motrizitateak gizakia bere osotasunean pizten du, aldi berean eta batera, bere alor fisiko, 

psikiko eta emozionalak elkar aktibatzen baititu musika eta arte adierazpenak bezala.  

Baina ustezko heziketarako ahalmen biderkatzailea, onerako zein txarrerako erabili daiteke. 

Inklusioa bikainki jorratu dezakeen bezala areagotu dezake esklusioaren arrakala. Giltzarria 

hezitzailearen eta testuinguruko eragileen asmo eta interesak haurrarenarekin lerratuak egotea da; 

eta, kirolean, maiz eta zoritxarrez, hori ez da horrela izaten. 

Benetan hezkuntza prozesu bat egon dadin, intentzionalitatea egon behar du18. Hau da, helburu 

esplizituak eta horiek lortzeko modu bat, hots, prozedura bat egon behar dira aktibatuak. Funtsezko 

premisa hori proiektu honetan jasotzen da. Horretarako lortu nahi diren helburuak mugatuz eta 

eskola kirolaren eredu koherente bat ezarriz, eskuragarri dagoen ezagutza onena kontuan hartuta 

eta horiek lortzeko biderik egokienak mahai gaineratu egiten dira. Hezkuntzak funtzio soziala 

betetzen duela onartzeak posizio baten aldeko apustua egitea dakar, zer irakasten den eta nola 

irakasten den kontuan hartuta.   

Asmo horrek eskola kiroleko eragileei dei egiten die eskola kirolaren eredu egituratu baten barruan 

modu kontzientean jardutera, jarduerak ikasleen bilakaera ereduen arabera kokatzera eta indarrean 

dagoen araudian jada ezarritako hezkuntza ibilbidetan jardutera.  

Gipuzkoak adostutako nahitaezko ikuspegi hezigarria bermatu ahal izateko eta, beti ere, erkidegoko 

erakunde komunek ezarritako araudiaren baitan, foru-organoek agiri honetan jasotako neurri 

arautzaileak aplikatzeko beharra sortu du. 

3.2 Denontzat izatea (ekitatea). 

Kirol esparruan jolasa eta astialdiaren eskubidea, modu orokorrean eta berariazko moduan, jasotzen 

duten araubide eta gomendioak desberdinak dira:  

 UNICEF erakundeak “Haurraren Eskubideei Buruzko Konbentzioa”-ren 31.1 artikuluan19 

“jolasteko eta astialdiaz gozatzeko”  eskubidea jasotzen du.  

 Erakunde berak “Haurrak kirolean dituzten eskubideen printzipioak77” izeneko agirian, 

konbentzioaren gomendioak kirolean jarraitzea proposatzen du eta, bereziki, umeen interes 

eta inolako diskriminaziorik ez egitea adierazten du.  

 Espainiako Erreinuko Konstituzioan21, politikaren eta ekonomiaren printzipio errektoreetan 

heziketa fisikoa eta kirola sustatuko direla aipatzen da. 

Euskadiko araubideak, nazioarteko konbentzioaren ildo beretik, Haurrak eta Umeak zaindu eta 

Babesteko 3/2005 legearen 34.1 artikuluan22, atseden hartzeko, jolasteko eta beren adineko jolas-

jardueretan parte hartzeko eskubidea onartzen die ume eta nerabe guztiei. Gainera, 34.3. puntuan, 

haurraren kirol eskubidea jasotzen da, zeinetan lehiakortasunaren balioa ez lehenesteko 

irizpidearekin batera, administrazio eta federazioei (gurean Aldundiari, udalei eta lurralde 

federazioei) eskola-umearen egoera fisiko eta hezkuntza behar izanei egokituko denaren zaintza 

egozten dien. 

4. Irudia. 3/2005 Legea, otsailaren 18koa, haurrak eta nerabeak zaintzeko eta babestekoa. 34.3 artikulua. 

Bestetik, Euskadiko kirol araubideari erreparatuz, 14/1998ko Kirol Legeak2, bere 54. artikuluan dio 

eskola kirolak, ikasle orori dituen asmo, gaitasun fisiko eta adinaren araberako hainbat kirol mota 

ezagutu eta horietan aritzeko bermea eskaini behar diela. Unibertaltasun printzipioa ikasle orori 

adierazten duenean jasotzen du. Berriz, ekitatearen eta haurraren interes eta ezaugarriei egokitua 

egoteko printzipioa, alegia, ekitatearena, borondate, gaitasun fisiko eta adinaren arabera egokitzen 

deneko testu zatiak jasotzen du.  

5. Irudia. Euskadiko Kirolaren 14/1998 Legea. 

Aipatutakoak kontuan hartuta, eskola kiroleko E2 berregituraketa bidez, Gipuzkoako eskola-ume 

guztiei jarduera fisikoa eta kirola egiteko eskubidea bermatu nahi zaie, eskola-ume bakoitzaren 

berariazko banakako, gizarte mailako eta bere testuinguruko determinanteak direnak direla. Modu 

horretan, ezinbestekoa da unibertsaltasun printzipioa eta ekitatearen bermea biak elkarrekin xede 

bezala jasotzea. Edozein dela sexua, maila sozioekonomikoa, bizilekua, etnia, kirol-alfabetatze 

maila edo jarduera fisikoaren bestelako baldintzatzailea, Gipuzkoako edozein ikasleek hezkuntza 

orientazioa lehenesten duen kirol programa antolatu baterako sarbidea izan behar du. Izan ere, 

hainbat azterlanek23,24 jarduera fisikotik kanpo uztearen eragina azaldu dute. Ezin da pentsatu, 

ordea, eskola kirolean helburu hori inongo esku-hartzerik gabe bermatuko denik, eskubide 

subjektibo hori errealitate bilakatzeko estrategiak finkatzen ditu E2 egitasmoak.  

Bide horretan, eskola kirolera sarbide ekitatiboa bermatu asmoz, ondorengo baldintzatzaileetan 

arreta berezia jartzen du E2ak: generoa, aniztasun funtzionala eta maila sozioekonomikoa. 

3.2.1 Generoa. 

Ekitatearen eta aukera berdintasunean sakonduz, E2ak, berebiziko garrantzia emango dio eskola 

adineko nesken parte hartzeari. Jendartean, orokorrean; eta, bereziki kirolean, oraindik orain, neska-

mutilen arteko arrakala handia da. Gipuzkoako Eskola Kiroleko 2019/20 ikasturteko programan, 

sexu bien arteko parte hartze arrakala %10ekoa izan zen25. Bestetik, pandemia garai aurreko datuak 

behatuz gero, hastapeneko jardueretan sexuen arteko parekotasuna edo arrakala murritzagoa 

ematen dela ikusi daiteke. Aldiz, lehiaketa jardueretan neska-mutilen arteko arrakala 10 puntutara 

igotzen da. Ildo beretik, aurrebenjamin kategoriarako 2017an martxan jarri zen Jolas-Hezi 

Programak 20 puntuko arrakala du. Araututako modalitateen egituretan ere, alegia kluben kirol-

eskoletan, arrakala nabarmenago eta kezkagarriagoa da: 2019-20 ikasturtean %58koa izan zen.  

Beraz, 2017ko eskola kiroleko programaren berrikusketa prozesuan jasotakoaren ildo beretik eta 

ekitatearen sustapenean, nesken parte hartzea areagotzea lehentasunezko xede izango da. Bide 

horretan, Jolas-Hezi egitasmoaren bidez ikasleen oinarrizko trebetasun motorrak areagotu nahi dira. 

Sexua edozein dela ere, ondorengo adinetan eta kirol eskaintzetan hasi baino lehenago, 

esperientzia gutxien dituzten haurrei sarbidea errazteko asmoa du Jolas-Hezik. Izan ere, kirol 

trebetasunaren pertzepzio baxuagoa izateak ondorengo adinetan kirol jarduera fisiko gutxiago 

egitearekin eta nerabezaroan kirol jarduera bertan behera uzteko arrazoiekin lotu da23. 

Bestalde, Multikirola Programaren bilakaerak, orain E2 proiektuan jasotzen den proposamenaren 

ildotik, programa irekiago eta inklusiboago bat proposatzen du, lehiaketari lotutako edukiak 

murriztuz. Horrela, lehiaketa ibilbidearen bidea hartu nahi duten neskek aukera izango duten bezala, 

lehiaketaren zentraltasuna eta emaitzaren presioa oztopo aurkitzen duten neska-mutilek ere aukera 

berdinak izango dituzte. 

3.2.2 Aniztasun funtzionala. 

Ekitatearekin jarraituz, eta funtzio aniztasuna duten ikasleak jomugan, adierazi GFAko 2019ko 

Desgaitasunaren Behatokiko datuen arabera26, desgaitasun ziurtatua zuten ikasleak 1.000 inguru 

zirela. 14/1998ko Euskadiko Kirol Legeak2, funtzio aniztasuna duten ikasleen gaineko esku-

hartzearen estrategiak ondo baino hobeto jasoak ditu; lehenik inklusio estrategia bideratu behar da 

eta, hori ezinezkoa denean, berariazko kirol egokituko eskaintzak antolatuko dira.  

6. Irudia. 14/1998ko Euskadiko Kirol Legea.     

3.2.3 Ekitate sozioekonomikoa. 

GFAk, kirolaren baitan, ekitate politikak eta esku-hartzeak garatzeko pausu garrantzitsuak eman 

ditu. Bide horretan, 2018an SIIS-Gizarte Informazio eta Ikerketa Zerbitzuari enkargatu zion “Gizarte 

eta ekonomia bazterketa egoeran dauden pertsonen artean kirola sustatzea: jardunbiderako 

printzipioak eta praktika onak” izeneko agiria27. Azterketak ondorioztatzen du jarduera fisikoan parte 

hartzea ala parte ez hartzea, estu loturik dagoela faktore sozioekonomikoekin, diru sarrerekin, 

hezkuntza mailarekin, enplegurik ezarekin, adinarekin, generoarekin edota gutxiengo etnikoko kide 

izatearekin. Hala, gizarte eta ekonomia desabantailan aurkitzen diren gizataldeek, nabarmen, 

jarduera fisiko gutxiago egiten dute. Era berean, agiri berak, jarduera fisiko maila baxuek gizarte 

arrakala areagotzen dutela adierazten du: osasun okerragoa, gizarte bakartasun handiagoa, 

enplegagarritasun eta produktibitate txikiagoa, eta abar. 

Hortik, GFAk “Gipuzkoa Ekitaktiboa” izeneko ikerketa28 jarri zuen martxan. Bi ziren egitasmo horren 

helburu nagusiak. Alde batetik, Gipuzkoako herri desberdinetan ekitate ezari eragiten dioten faktore 

nagusiei udal kirol politiketatik nola erantzuten zaien ezagutzea. Eta bestetik, berauengan 

ekitatearen gaineko begirada bat aktibatzea. Bertan, eskola kirolaren sarbidea benetan denontzako 

izateko interbentzioen beharra jasotzen da. Izan ere, ikerketak adierazten du haurren egoera 

sozioekonomiko egonkorrak jarduera fisikoa baldintzatzen duela, helduaroan ere mantentzen 

delarik29,30. Horrekin batera, kultura oztopoen eragina ere nabarmendu du agiriak.  

Aipatutakoek eskola kirolean aukera irekiak eta hurbilak eskaintzeko eta sarbidea denoi errazteko 

beharra erakusten dute. Norabide horretan, kirolak gizarte desberdintasunen ekoizpenean, 

ugalketan eta mantentzean aktiboki inplikatutako eragile gisa jardun badezake ere, 

erresistentziarako eta aldaketarako eragile gisa ere izan daitekeela jasotzen du. Troiako zaldiarena 

bezala, alegia, gizarte eraldaketarako tresna baliagarri izan daitekeela31. 

Ekitatearekin amaitzeko, adierazi GFAko kirol zerbitzua jabe dela eskola kiroletik kanpo dauden 

herritar eta kolektibo zaurgarri gehiago egon badaudela. Aldiz, E2 egituraketa honek ekitatearen 

esku-hartzeak, bereziki, funtzio aniztasuna duen kolektiboarengan zentratuko ditu kirol egokitu eta 

kirol inklusiboaren bidetik. Horretarako arrazoi nagusia. bereziki, historikoki eta baita egiturazko 

konponbideak ematen hasia delako da. Esku-hartze horiek, GFAko kirol zerbitzuko “Desgaitasunari 

Kirol Arreta” ereduarekin daude lerratuta32. 

Hori horrela, etorkizun hurbileko erronkek, herritar horiek izango dituzte xede; kultur aniztasuna, 

sexu identitate aniztasuna, gizarte bazterkeria edota egoera zaurgarrian dauden familia eta haien 

alaba-semeak. Uneko eta etorkizuneko bizitza estilo aktiboak sustatu nahi badira norberaren bizitza 

determinanteak, testuingurua eta komunitatea aintzat hartzeko ikuspegi hau oso garrantzitsua 

izango da eskola kirola Gipuzkoako eskola-ume guztiengana iristeko bidean.   

3.3 Orainaldiko eta etorkizuneko bizitza aktibo eta osasungarria sustatzea. 

Osasunaren ikuspegitik, jarduera fisikoa onuragarria da ondorengo alderdiei dagokienez33,34: aldarte 

fisikoa hobetzen du, osasun kardiometabolikoa (tentsioa, dislipidemia, glukosa eta intsulinarekiko 

erresistentzia), hezur-osasuna, emaitza kognitiboak (jardun akademikoa eta funtzio exekutiboa) eta 

osasun mentala (depresio-sintoma gutxiago). Bestalde, sedentarismo handiagoa ondorengo 

osasun-emaitza txarrekin lotzen da: adipositate handiagoa, osasun kardiometaboliko okerragoa, 

forma fisikoa eta portaera asoziala eta loaren iraupen txikiagoa. 

Osasunaren Munduko Erakundeak, 2020an, “Jarduera Fisiko eta Sedentarismoari buruzko 

gidalerroak34” argitaratu zituen. Gidalerro horiek 5-17 urte bitarteko haur eta nerabeentzako 

(aniztasun funtzionala duten pertsonak barne) ondorengo gomendioak jasotzen dituzte: 

1. Egunean gutxienez 60 minutuko ariketa aerobiko ertain edo bizia egitea. 

2. Intentsitate biziko jarduera aerobikoak, bai eta muskuluak eta hezurrak indartzen dituztenak ere, 

gutxienez astean hiru egunetan egitea. 

3. Pantaila aurreko denborak mugatzea. 

Horrekin batera, gomendioek haurtzaroan jarduera fisikoan parte hartzeko aukera seguruak eta 

ekitatiboak eskaintzearen garrantzia azpimarratzen dute. Horiek gozamenera bideratuak, anitzak 

eta ikasleen adin eta gaitasunera egokitutakoak izango dira. Eskola kiroleko programan dauden 

ekintza guztiek bide ematen dute gomendio horien denbora betekizunari eskaerari erantzuteko. 

Hala, osasunaren ikuspegitik, kirol eta aisialdiko eskaintza antolatuak haurren jarduera fisiko mailak 

areagotzeko estrategia eraginkorra dira35.   

Etorkizuneko bizi-ohiturei dagokionean, 14/1998 Euskadiko Kirol Legeak2 aipatzen du eskola 

kirolaren helburuetako bat dela “geroago kirola egiten jarraitzea posible egingo duen prestakuntza 

ematea”.  

7. Irudia. 14/1998 Euskadiko Kirol Legea. 

Ideia bera Eskola Kiroleko 125/2008 Dekretuak6 ere jasotzen du: 

8. Irudia. Euskadiko Eskola Kiroleko 125/2008 Dekretua. 

 

Biak ala biak, legeak eta dekretuak, etorkizunean kirola bizi ohitura garatzeaz dihardute, zeinak bete 

betean hezteko helburuarekin bat egingo duen.  

Kirola bizi ohitura bilakatzeari dagokionez, badirudi kirol- eta jarduera fisikoko programetan parte 

hartzen denbora gehien metatzen duten kirolari gazteek aukera gehiago dituztela programa horietan 

jarraitzeko eta bizi-ohitura osasungarriak hartzeko36. Nolanahi ere, hainbat baldintzatzailek parte 

hartzea erraztu edo mugatu dezakete. Horrela, ikusten da haurrek jasotzen duten laguntzak, 

eskuragarritasuna eta parte hartzeko denborak baldintzatuko dituela, eta gizartean eta familian 

babes handia duten kirolari gazteen parte hartzea handiagoa dela. Horrek haurren parte hartzean 

helduen eragina berresten du. Helduen interakzioak, lagunekin egoteak eta komunitateak 

eskaintzen dituen aukerek parte hartzea sustatzen dute. Bestalde, badirudi programaren kalitateak, 

testuinguruak eta alderdi sozioekonomikoek parte hartze luze eta iraunkorra eragiten dutela37. 

Parte hartzea indartzeko kontuan hartu beharreko eragile hauek ere nabarmendu dira: taldeko kide 

izatearen sentimendua, gizarte harremanak, komunitate-integrazioa eta programak eskaintzen duen 

segurtasun sentsazioa38. 

Genero ikuspegiari erreparatuta, emakumeen parte hartzeari dagokionez, badirudi denborak edo 

jardueren gehiegizko kargak eragin negatiboa duela nesken parte hartzean39. Aldiz, lagunen eta 

senideen babesak parte hartze hori errazten du. Lotura positiboa aurkitu da haurtzaroan eta 

nerabezaroan kirola egitearen eta helduaroan jarduera fisikoa egitearen artean. 9 eta 18 urte 

bitarteko adinean praktika handia izateak, batez ere modu jarraituan egiten denean, nabarmen 

finkatzen du helduaroan jarduera fisikoa maila handiagoa40,41,42. Horrela, ikasleen artean jarduera 

fisikoa sustatzeko kalitate handiko kirol eta heziketa fisikoko programak garatzea proposatzen da, 

bizitza osorako oinarrizko trebetasunak eskaintzen baitituzte, jarduera fisikorako eta epe luzean 

gozatzeko autonomia errazten dutenak. 

Ohitura osasungarriei dagokienez, aisialdiko jarduera fisiko eta kirol jarduera antolatuak astean 

behin egitea baliagarria da osasunerako kaltegarriak diren portaerak saihesteko (tabakismoa, 

alkohol-kontsumoa edo eskola-uztea), batez ere nesken kasuan35. 

Bizitza aktibo eta ez sedentario bat garatu ahal izateko gutxieneko heziketa eta kultura fisiko bat 

garatu beharra dago. Eskola orduko heziketa fisikoko ikasgaiarekin batera, eskola kiroleko 

programan jasotako jarduerek aukera bikoitz bat eskaintzen dute; batetik, Osasunaren Munduko 

Erakundeak jasotako gomendioak erdietsi ahal izateko eta, bestetik, eta etorkizunean pertsona 

aktibo eta ez sedentario izateko ikasketak bereganatzeko. 

3.4 Komunitatea eta komunitatean garatzea. 

Eskola kirolak komunitatean eragiten duen bezala egiten du komunitatea.  

2017an, Gipuzkoako eragileen partaidetzarekin garatutako azterketa prozesuan8, eskola kiroleko 

helburua definitzerakoan jaso zen eskola kirola eskola-umeak “bizi diren komunitatearen garapenera 

bideratuta” (9. or) egongo dela. E2 egitasmoan, eskola kirolak, kirol-eremua hezigarria izateaz gain, 

gizartearen baloreak, eskubideak eta egin beharrak sustatzea eta taldearen garapenaz ere 

arduratzea izango ditu jomuga. Inguru ez formalean, Gipuzkoako haurrek eta beraien familiek 

aisialdian hautatzen duten jarduera honek aukera paregabea eskaintzen du eskola eremuan, 

hiritarrak diren aldetik, hezitzeko eta bizi diren komunitatea garatzeko. 

Izan ere, kirolaren praktikak gizarte mailako onura hauek dakartza43,44,45::  

- Komunitatean kohesioa areagotzea. 

- Kapital soziala sortzea eta garatzea. 

- Isolamendu- eta bakardade-sentsazioa murriztea. 

- Atzerriko jatorriko pertsonen integrazio-prozesuak hobetzea. 

- Aniztasun funtzionaleko pertsonak komunitatean integratzen laguntzea.  

Bizimodu aktiboa mantentzeak aukerak eman diezazkieke pertsonei beste batzuekin, 

komunitatearekin eta ingurunearekin elkar-eraginean46. Bereziki, kirolak eta aisialdiko zerbitzuek eta 

jarduerek ikaskuntza berriak eta beste pertsona batzuekiko topaketak sor ditzakete, eta portaera 

antisozialak eta bortitzak murrizten lagun dezakete. Kirol jardueran parte hartzeak ikaskuntza 

sozialak garatzeko ahalmena du (rolak, tolerantzia, besteekiko errespetua), eta banakako 

hobekuntza horiek portaera antisoziala murriztera, hezkuntza-hobekuntzara eta gizarte-harreman 

positiboagotara eraman daitezke, gizarte-bazterketaren sentimendua murrizten laguntzen baitute47. 

Kirol programek, orientazio egokia izanez gero, gizarte-trebetasunen eta gizarte-sustatzaileen 

garapena, autoestimua eta ikaskuntza-jarrerak eta, zenbait egoeratan, garapen akademiko eta 

kognitiboa bermatu ahal izango dute48. Halaber, aurrekoan aipatu den bezala, onura horietako asko 

ez dira nahitaez parte hartzetik sortuko; ikasle, irakasle, guraso eta entrenatzaileen arteko 

elkarrekintzak esan nahi handia du lorpen horietan. Esperientzia positiboak, gozamenak, 

aniztasunak eta guztion konpromisoak ezaugarritzen dituztenak, irakasle eta entrenatzaile 

konprometitu eta trebatuek eta guraso euskaldun eta informatuek kudeatzen dituztenak dira jarduera 

fisiko horien izaeran eragin nabarmena dutenak eta parte hartzearen onura potentzialez jabetzeko 

antzekotasuna areagotzen dutenak. 

Eskola kiroleko tokiko eragile nagusiak ikastetxeak, klubak eta tokiko udal entitateak dira. Bestalde, 

betiko kiroletako eragileetatik haratago, bestelako erakunde eta pertsonek ere osatzen dute eskola 

kiroleko komunitatea: beste udal sailak (euskara, ongizate edota gazteria), osasun-etxea, gobernuz 

kanpoko erakundeak eta abar. 

Bestetik, 2018an, Osasunaren Munduko Erakundeak “2018-30 aldirako Jarduera Fisikoaren 

Sustapenerako Plana49” argitaratu zuen. Plan hori erabat lerratuta dago Mugiment50 eta Mugiment 

Gipuzkoa estrategiekin51. Plan eta estrategia horiek funtsean pertsona inaktiboei zuzenduriko kirol 

politikak sustatzea dute helburu. Eginbidea ere bertsua dute: Pertsona inaktiboei komunitatearen 

jarduera eta ekintzetarako bidea egiten laguntzea. Alegia, inaktibotik aktibora bihurtzeko bidea 

inklusio sozialeko prozesu baten antzerakoa da, zeinetan komunitatea bera egokitu egiten den 

ordura arte parte ez ziren herritarrak txertatzeko. Eskola kirol programa komunitarioa helburu horien 

lorpenerako tresna da.  

Orain 30 urte, eskola kirola, lehentasunez, ikastetxeen bidez egituratzeak erakarri zituen tokiko edo 

eskualdeko udal, ikastetxe eta kluben arteko lankidetza harremanak. Eskola kirola aitzindari bilakatu 

zen egungo zehar lerroan jarduteko moduari dagokionean. Udal egitasmo komunitario gutxi egongo 

dira Gipuzkoan eskola kirolak adina mugitzen eta mugiarazten dituenak bezalaxe. E2ak ikuspegi 

horri berebiziko garrantzia ematen dio. Lankidetzako gobernantza baten bidezko eskola kirolarekin 

bakarrik lortu ahalko da inklusibo eta unibertsal izan daitekeen kirol hastapen eredua gauzatzea. 

Baina, aldi berean, eta desberdinen arteko aliantza horiek guztiek, komunitatearen beraren 

berregituraketa bat ere sortaraziko dute. 

Eskola kiroleko jarduerak eta haren inguruko antolaketak tokiko topagunerako aukera dira. Klaustro, 

klub eta gurasoen hartu-emanak; kirol ekintzetara joan-etorriak, eta; jatorri eta era anitzetako guraso 

eta familiak ekintza berdin baten jiran topo egiteak komunitatean aritzea bera dakarren bezala 

komunitatea bera garatzea dakar. Eskola kirolaren bitartez garatzen diren gizarte mailako konexioek 

biztanleria eta erakundeak saretzen ditu, kapital sozialeko iturri oso garrantzitsua izanik. 

3.5 Euskara eta euskal kulturako motrizitate jarduerak sustatzea. 

Gipuzkoako Eskola Kirola heziketaren bidetik jotzen duenez, Hezkuntza Sistemak bezala, bere 

egiten ditu euskararen eta berariazko euskal kultura fisikoaren sustapenak.  

3.5.1 D ereduko eskola kirola.  

Eskolak eragin izugarria izan du euskararen gaitasunaren bilakaeran. Gipuzkoan, gero eta gehiago 

dira lehen hizkuntza euskara ez duten haur eta gazteak. 16 urtetik beherako gipuzkoarrek 

gutxieneko euskara-gaitasuna duten arren, eskola orduetatik at hiztun oso bilakatzeko aukerak 

murritzak dituzte. 

 

Alde handia dago ingurune euskaldunetako eta erdaldunetako haurren artean. Ingurune 

euskaldunetakoek, oro har, badute eskola orduz kanpo euskaraz bizitzeko eta gozatzeko hainbat 

aukera, eskola kirola barne. Ondorioz, euskararekiko bizipen positiboak izateaz gain, jariotasun eta 

gaitasun nahikoa dute une eta egoera bakoitzak eskatzen duen hizkuntza-erregistroa garatzeko. 

Ingurune erdaldunetako haur gehienek, aldiz, ez. Oso aukera gutxi dituzte eskola-orduetatik kanpo 

euskaraz bizitzeko eta gozatzeko, eta euskal hiztun bilakatzeko. Aukera horiek bermatzeko aukera 

ematea da eskola kirolaren helburuetako bat.  

Bestalde, eskola kirolerako Gipuzkoako ereduak hizkuntza helburu hori lortzeko aldeko hainbat 

ezaugarri ditu. Ikastetxea eredua garatzeko zutabe izateak, programan ikasle gehienen parte 

hartzea dakar, eta beraz, esparru informal batean euskaraz aritzeko eta askorengan eragiteko 

aukerak areagotzen ditu. Are gehiago, eskola-ume askori, eskola orduetatik kanpo, aisialdia 

euskaraz gozatzeko duten aukera bakarra edo bakarrenetako bat bermatzen die. 

Programak duen ikuspegi hezitzaile eta hezigarria ere garrantzitsua da, bestalde. Ikuspegi horrek 

baldintza hobeak eskaintzen ditu umeen euskara-ikaskuntza prozesua osatzeko, erregistro 

informala ere, erabiliz ikasten baita. Horrez gain, ikastetxeek bat egiten dute programaren ikuspegi 

eta helburuekin. Horrek erraztu egiten du udalen eta ikastetxeen arteko elkarlana, eta era berean, 

haurrek  eskola-orduetan ikasi eta bizi dutena eta eskola-orduetatik kanpo egiten eta bizi dutena 

osagarriak izatea eta egoki uztartzea dakar. Izan ere, Hizkuntzak bizipenekin lotuta daude eta 

bizipenak hizkuntzekin. Eskola-ume askok euskara ez dute hezkuntza formalarekin baino lotzen, eta 

hori gainditzeko, beren aisialditik gertuago dauden euskarazko giro jostagarri eta informalak 

beharrezkoak dituzte, euskararekiko bizipen positiboak txikitatik eraikitzeko. 

Kirolak pertsonen arteko harremanak ahalbidetzen ditu eta, jakina, hizkuntza beste egoera eta beste 

erregistro batean erabiltzeko aukera ematen du. Besteak beste, eskola kirolaren bidez, adinkideen 

artean euskaraz sozializatzen laguntzen baitie euskararekiko bizipen positiboak eraikitzen, 

erregistro informaletan ere gaitzen baititu. Helduaroan euskara beraien bizitzako esparru 

desberdinetan hautatu ahal izateko askatasuna bermatzen zaie.  

 

Ikasketa esanguratsu batek ezinbestekoa du pertsona bere osotasunean aintzat hartzea; alegia, 

buru, gorputz eta emozioak, hiru alorrek bat eta batera, elkar eta elkarrekin, egin eta eragin behar 

dute esku-hartze pedagogikoak eraginkorra izan nahi badu. 

Hezkuntza elebidunen irakaskuntzan ohikoa bihurtu da atzerriko hizkuntza irakasteko Heziketa 

Fisikoa erabiltzea. Horren funtsa da jarduera fisikoa eta kirolak ikaslearen Erantzun Fisiko Totala 

eskatzen duela. Hau da, hizkuntza zehatz batean trebatuta ez dauden hiztunek baldin eta eginkizun 

zehatz bat hizkuntza ez trebatuan gauzatzen badute, irabazi bi dituzte: Bata, eginkizuna beraren 

lorpena eta bestea, zeharkakoa, trebea ez ziren hizkuntza horretan trebatu egiten direla52. Gure 

testuingurura ekarrita, euskaraz jolasten den haurra euskaraz ikasten du.  

Horrekin batera, eskola kiroleko jarduerak haur eta nerabeen gizarteratzerako testuinguru 

nagusietako bat da. Beraz, ingurune horietan garatutako harremanak eta bizipenek berebiziko 

garrantzia dutenez, ezinbestekoa da ere, horiek, euskararen inguruan ematea.  

Kirolak eragiten dituen emozio eta bizipen horiek denak euskaraz egiten badira, hizkuntza horretan 

trebatu eta gaitzeko aukera paregabea izateaz gain, euskararentzako arnas-gune bilakatuko da.  

Xede hau erabat lerratuta dago Euskadiko Kirol eta Jarduera Fisikoen Kirol Lanbideen Legean53 

jasotako asmoarekin. Legearen asmoa baita 2026rako, kirol jarduera guztiak gutxieneko B2 

hizkuntza maila duten monitore eta entrenatzaileekin ematea. 

Bestetik, D ereduko eskola kirolak Euskararen Erabilera Normalizatzeko 10/1982 Legearen54 

agindua betetzen du. Legeak dio Euskal herriko aginteek neurri egokiak hartuko dituztela eta 

beharrezko bitartekoak jarriko dituztela gizarte bizitzako esparru guztietan euskararen erabilera 

sustatzeko, herritarrek euskaraz garatu ahal izan ditzaten merkataritza, kultura, elkarte, KIROL, 

erlijio edo bestelako arloetako jarduera guztiak.  

Horregatik guztiagatik, E2 egitasmo honetan, Gipuzkoako Eskola Kirola euskaraz garatzeko 

konpromisoa jaso da.  

3.5.2 Euskal kultura fisikoa sustatzea. 

Jendarte baten kultura fisikoaren aldarrikapen multzoari herri horretako etnomotrizitatea 

esaten zaio. Nola mugitzen gara halakoak gara. Gipuzkoako komunitatearen zutabeetako bat 

euskara bada, bere eskola kirola ere euskararen eta beronen kulturaren inguruan eraikiko da. 

Lehenetsiko den komunikazio hizkuntza euskara izanik, euskal motrizitatea mamitzen duten kultura 

aldarrikapen motorrei ere berebiziko garrantzia emango zaie. Mugitzen garena bagara eta euskaraz 

mugituko bagara, ezinbestean, euskaldun egiten gaituzten bertoko joko-jolasak, herri-kirolak, eta 

orokorrean, euskal soin jarduera bezala ulertu diren ekintzekin osatuko da eskola kirola. 

Egun, kirolaren eta lehiaketaren gizarte arrakastagatik dantzak, joko eta jolasak alboratuak geratu 

dira. Euskal motrizitatearen ekintzekin gauza bera gertatzen da: Legearen babes eta sustapena 

jasotzen duten jarduera motorrak, bereziki, euskal herriko kirolak dira2. 

                    
9. Irudia. Euskadiko 14/1998 Kirolaren Legea. 2.3 t) artikulua. 

Legearen garapenean bertoko modalitateak Herri Kirolak (16 modalitateak), Euskal Pilota eta 

Arrauna izan dira. Eusko Jaurlaritzak haien inguruan plan estrategikoak gauzatzen saiatu den arren, 

beti, lehiaketa kiroleko alorrean gauzatu dira; eta ezer gutxi eskola adineko kirolean. Joko, jolas eta 

dantzak erabat alboratuak izan dira kirol administrazioren babesetik eta ez dira aintzat hartuak izan.  

Eskola kiroleko programak herri kiroletako oinarrizko ezagutza eta bizipena bermatuko du eta 

modalitateen biziraupenerako neurriak jaso. Hamaika ekimen bideratu da azkeneko urteotan, 

Gipuzkoan federazioen bitartez hitzartutako funtzio publikoen garapenean. Mendizaletasunak ere, 

bertoko kirol modalitate izendapena jaso ez arren, berebiziko garrantzi eta sustapena du eskola 

kiroleko programaren barruan bete betean jotzen baitu euskal etnomotrizitatearen garapenarekin. 

3.6 Kirola bera garatzea. 

E2ak ekitatea antolaketa irizpide bezala badarabil, ikuspegi berarekin jardungo du kirol gutxituekin 

ere. Ildo horretatik, 14/1998 Euskadiko Kirol Legearen 54. artikuluak2 lehenbizi eta, 125/2008 

Euskadiko Eskola Kirola Dekretuaren 2. artikuluak6 ondoren, bietan ala bietan, eskola kirola 

“nagusiki kirol anitza” izango dela eta eskola-umeek “hainbat kirol mota ezagutu eta praktikatuko 

dituzten bermea” jasotzen dute.  

10. Irudia. Euskadiko Eskola Kiroleko 125/2008 Dekretuko 2. artikulua. 

Beraz, E2 egituraketan kirol aniztasuna ez da aukera bat; helburuak erdiesteko ezinbesteko 

bitarteko bat baizik. Anitz izateak espezializazio goiztiarra ekiditen du, eta eskola-umeei esperientzia 

motor aberatsak bizitzeko aukera bermatzen dien bitartean, aniztasunaren tratamendu berak, 

gutxiengo baten kirol modalitate gutxituen aukerak bermatzen ditu, jendartean arrakasta gehien 

duten kirolak kaltetu gabe.  

Hau da, ikastetxea kirol hastapeneko lehen eragile izateak, espezializazio goiztiar ezak eta kirol 

anitzaren sustapena lehenesten duen kirol hastapen ereduak, badirudi, kirol hezitzailea sustatzeko 

aukerak areagotzeaz bat, ez duela eraginik errendimendu gorena bilatzen dutenengan37. 

Horrez gain, aniztasunean oinarritutako E2 kirol hastapen egituraketa, etorkizuneko eskola-ume 

kirolarientzako ezinbestekoa den bezala, kirol sistema osorako ere ezinbestekoa da; bai modalitate 

txikienei aukera emateko eta baita gehiengo diren modalitateko kirolarien formazio aberatsa 

bermatzeko.  

Hala, Gipuzkoako kirolak eskola kirolean dauka oinarria, bertatik abiatzen baitira lurraldearen kirol 

kultura, kirola egiteko ohiturak eta kirolaren egiturak eta bizitza aktiboaren osagai garrantzitsuenak. 

Hori dela eta, kirol hastapenean aplikatzen diren politikek nahitaez kontutan hartu behar dituzte 

irizpide horiek guztiak. Administrazio maila orotan, bereziki toki mailakotan, ikuspegi honetako 

irizpide guztiak hartu behar dira kontuan. Izan ere, kirol hastapena udalerri zein eskualdeen kirol 

dinamikak baldintzatuko ditu. Bide horretan, eskola kiroleko programen exekuzio eraginkorra 

bermatzeko ezinbestekoa da legeak ezartzen duen lurralde eta udalerriko administrazioen arteko 

koordinazioa. 

Bestetik, eskola kirolak Gipuzkoako kirol egiturak hornitzen ditu. 2020an, 77.765 lizentzia 

federatuetatik 3.694 kirol teknikarienak izan ziren, eta 1.670 epaileenak eta arbitroenak55. Eskola-

adineko kirol partaidetzak kirola ezagutzea errazten du, eta, ondoren, klubetako, federazioetako eta 

kirol-sektoreko beste erakunde batzuetako egiturei baliabideak ematea ahalbidetzen du. 

Gipuzkoako biztanleen %18k adierazten du borondatez parte hartzen duela kirol programetan56. 

Kirolaren sustapena kirol hastapenetik bereizi ezin den eta kirol egitura bera baldintzatzen duen 

kirol-kulturan oinarritzen da, eta, beraz, helburu garrantzitsua da kirola sustatzen parte hartzen duten 

erakundeentzat. 

3.7 Kirol talentua garatzea.  

2017an garatu zen eskola kiroleko programaren azterketaren prozesurako diagnosian8, ongi 

adierazten zen Gipuzkoako Eskola Kirolean, eta ziur aski beste eremu batzuetako eskola kirolean 

ere bai, bi ikuspegi nagusi elkarbizitzen direla: prozesua nabarmentzen duen ikuspegia eta emaitzei 

begira antolatu edo proposatzen dena. Testuinguru honetan, Gipuzkoan hasierako adinetako 

kirolean garatu diren politikak, hau da, emaitzen pisua arintzeko, espezializazio ez goiztiarra, 

ikastetxea ardatza, kirol esperientzia anitza proposatzea, eta abar, kirol talentuaren garapenaren 

kontrako neurri ulertu dira. 

E2 egituraketak, ikasle guztientzako kirol aukerak bermatuko ditu, baita, kiroletarako doiak 

dituztenentzako ere. Goi mailako kirolari izatera iritsiko den %1ak ezin du gainerako guztien kirol 

hastapena baldintzatu; baina eta aldi berean ere, %1 horrek ere ezin du edozein preziotan %1 

bilakatu ere. Garaipenerako bideak ezin baldintza dezake hastapen eredu guztia, ez talentua 

dutenentzako ezta gainontzeko eskola-umeentzako ere. 

Hala ere, egun erabilgarri daukagun ezagutza onenean oinarrituz, neurri horiek, eskola kirolera 

eskola-ume guztien sarbidea errazteaz gain, kirol talentuaren garapena ez dutela kaltetzen eta 

errendimenduko talentua garatzeko ere bide onena izan daitekeela esan dezakegu. Baieztapen 

horiek denak 30 urteko Gipuzkoako Eskola Kirolaren eskarmentuak berak bermatzen ditu. Horiek 

datu esanguratsu birekin labur daitezke:  

 Foru Aldundien eskumena da etorkizuneko kirolariak izendatzea2. Irudian ikus daitekeen 

moduan, Gipuzkoako nazioarte mailako kirol lorpenak gehien erdiesten dituzten 

etorkizuneko kirolariak Gipuzkoarrak dira.  

Bestalde, gizonezkoen Espainiako Futbol Ligaren historian, Gipuzkoa da jokalari ekarpen erlatibo 

handiena egin duen probintzia57: 74,84 jokalari 100.000 biztanleko. 

 

12. Irudia. Iturria: www.bdfutbol.com (2018/10/15eko datuak) 

Ildo beretik, 2021ean EHUko GIKAFIT ikerketa taldeak kirol hastapenari buruzko azterketa zientifiko 

eguneratua egin du Eskola Kirolaren Euskal Batzordeak eskatuta. Berrikusketaren ardatza kirol 

hastapen adinak eta kirol bakarrean ala kirol anitzean hasteak 6-16 urte bitarteko eskola-umeen kirol 

errendimenduan, osasunean, kirol ohitura eta garapen integralean zein eragin dituen aztertzea izan 

da. Eskaera horren helburua hastapen adineko kirolean elkarrekin bizi diren eragileen ikuspegi 

desberdinei bide emateko gidalerroak eskaintzea izan da. Bestetik, hiru Foru Aldundiek eskola 

kiroleko baimenen irizpide homogeneoak adosteko ardatza izango zen, kirol eragileen esperientzia 

eta usteez haratago, ezagutza zientifikoa oinarri. Ildo beretik, ikerlana eskola kiroleko araubidea 

eguneratzeko tresna izan liteke. Hori horrela, 2021ean “Kirol hastapena: Errendimendu, osasun, 

11. Irudia. GFAk egina, Eusko Jaurlaritzak erraztutako datuen arabera (2019) 

kirol aztura eta garapen integralerako irizpideak. Argitalpen zientifikoen berrikusketatik eratorritako 

txoten teknikoa” izeneko ikerlana37 argitaratu zen.  

Azterketaren ondorioek E2aren oinarriekin bat egiten dute37 (204. or): 

 “13 urte azpitik kirol bakarrean espezializatzeak ez du bermatzen kirol horretan goi 

errendimenduan jardutea, lesio fisiko eta psikologiko garrantzitsuak edukitzeko arriskua asko 

handitzen du, kirol ohituretan negatiboki eragin dezake eta gabeziak sor ditzake kirolari 

gazteen garapen integralari dagokionez. 

 13 urte azpitik kirol aniztasunean jardutea onuragarria da etorkizunean goi errendimenduan 

jarduteko, lesio fisiko eta psikologikoen prebentzioaren gakoetako bat izan daiteke, kirol 

ohituretan positiboki eragin dezake eta haur eta gazteen garapen positiboa susta dezake. 

 Kirolariaren errendimenduan askotariko aldagaiek eragiten dute eta kirol motaren arabera 

zenbateko praktika kopurua den zehaztea ez da batere erraza. Adin goiztiarrean adin 

kronologikoaren gainetik espezializatzeak eta atsedenak ez errespetatzeak osasunean 

ondorio negatiboak izan ditzake. Nolakotasuna praktika kopurua bezain garrantzitsua dela 

kontuan izan behar da. Entrenamenduaren kalitatea ezagutzeko, entrenatzaileari zein 

testuinguruari erreparatu behar zaio.  

 Kirol talentua garatzen joan behar den ezaugarri dinamikoa da eta horretarako kirolariaren 

makro- zein mikro inguruneari erreparatu behar zaio. Talentuen identifikazioa oso gai 

konplexua da eta askotariko adierazleen baitan dago identifikazio hori.  

 Kirol hastapeneko programak errendimendurako ibilbideaz gain, osasunean, kirol ohituretan 

eta haur eta gazteen garapen positiboan jarri behar luke azpimarra, ikusita %1-2a besterik 

ez dela iristen goi errendimenduko kirolari izatera.” 

Era berean, ikerketa taldeak aurkitutako ondorioetan oinarrituz, kirol hastapenaz arduratzen diren 

administrazioei ondorengo gomendio nagusiak egiten dizkiete37 (205. or):  

 “Oro har, administrazioak gizarte osoari bideratutako kirol hastapeneko edo eskola kiroleko 

programa diseinatu, garatu eta sustatu beharko luke. Horretarako, beharrezkoa da azpimarra 

jartzea programa horrek kirol errendimendu, osasun, kirol ohitura eta garapen integrala 

kontuan izan behar dituela. Ebidentzia zientifikoa abiapuntutzat hartuta, aipatutako alderdi 

horien konbinazio (oreka) egokian oinarritutako jarduera fisiko eta kirol programa (bat bera 

ere alde batera utzi gabe) eraginkorra izango dela baieztatzeko nahikoa berme dago. Alderdi 

bakarrera bideratutako kirol hastapeneko programak ugariak izan arren, ebidentzia 

zientifikoaren arabera ez dituzte kontuan izaten haur eta gaztetxo guztien askotariko interes 

eta beharrak. Adibidez, kirolerako talentua duen kirolariaren garapenera bakarrik 

bideratutako kirol hastapeneko programek gutxiengo baten beharrei erantzuten diete, 

momentuko gozamenari leihoak itxiz. Alderdi ezberdinen orekan oinarritutako programaren 

gakoak kirol aniztasun goiztiarrean, berariazko jolasean eta dibertsioan oinarritzen dira. 

Horien bidez, haur eta gazteek barne motibazioa, lehiatzeko izpiritua eta bizitza osoan 

jarduera fisikoa eta kirolean parte hartzea bermatzen da. Beraz, eliteko kirolari moduan 

jarduteko oinarria landuko dute (kirol errendimenduaren ibilbidea hautatzen dutenek), 

jarduera fisiko eta kirol ohiturak eskuratuko dituzte eta garapen integrala izango dute. 

 Aukeratu eta aztertutako ikerketek hiru adin tarte zehaztu dituzte eta aldi bakoitzeko asmo 

ezberdinak nabarmendu dituzte: (a) 13 urte arte kirol aniztasunean, berariazko jolasean eta 

dibertsiora bideratutako jarduera fisikoetan aritzea proposatu da; (b) 13 eta 15 urte artean 

kirol diziplina kopurua murriztu eta berariazko praktika kopurua handitu arren, adin tarte 

horretan ere bi edo hiru diziplinatan parte hartzen jarraitzea sustatu behar da, eta; (c) 15 

urtetik aurrera kirol nagusian espezializatzea (errendimenduari begira) edo bestela, gustuko 

duen aisialdiko jarduera fisiko eta kirolean jardutea bultzatuko da.” 

 13 urtez azpiko aldirako gomendioak ondorengoak dira37 (206. or): 

- “Denboraldia edo ikasturtea hiru edo lau hilabetera, gehienez 6ra, mugatzea 

gomendatzen da. Ildo beretik, sei hilabete bakoitzeko hilabete bat eta urteko bi 

hilabete entrenatu gabe egotea gomendatzen da, betiere haurraren atseden denbora 

errespetatzeko. 

- Denboraldi osoko lehiaketak saihestu behar dira. Egitekotan, ‘osasuntsuak’ izatea 

(irabaztea eta emaitzak eskuratzea xede ez duten lehiaketak) eta gehienez hiru edo 

lau hilabetera mugatzea gomendatzen da. Era berean, antolatutako lehiaketetara 

egin beharreko bidai luzeak murriztu. 

- Kirol aniztasun goiztiarra eskaini, hau da, jarduera fisiko eta kirol ezberdinak 

probatzeko aukera eskaini.   

- 13 urtez azpitik ez luke inork kirol bakarrean espezializatu behar eta berariazko 

praktika oso urria izatea gomendatzen da. Oro har, espezializazio goiztiarra guztiz 

baztertu behar litzateke adin hauetan ikusita osasun fisiko eta mentalean haurrari sor 

dakizkiokeen osasun (fisiko eta mental) arazo larriak.  

- Talentu handiko kirolarien hautaketa prozesuak ekidin. Hau da, adin goiztiarrean 

talentuen identifikaziorako programak saihestu eta garapen egokirako alderdietan 

ipini arreta zein baliabideak. Kirolariaren mikro eta makro-testuinguruan eragin 

dezaketen alderdietan sakondu, talentuen garapen egokirako gomendioak 

aintzakotzat hartuz:  

- Haur eta gazteen barne motibazioa indartzea oso garrantzitsutzat jo da, bereziki 

emakumezkoen zein abilak ez direnen kasuan (ikerketaren esparruan ‘besteak’ 

terminoarekin izendatu dira). Kirol erakundeek eta komunikabideek generoari 

dagozkion estereotipo zehatzekin lotutako mezuak (kirol diziplina ezberdinak genero 

identitate zehatzekin lotzen dituzten mezuak) ekidin behar dituzte. “Edonork edozein 

jarduera fisiko eta kirol diziplinatan parte har dezake” moduko mezuak sustatu behar 

dituzte. Jarduera fisiko eta kirolean diharduten eragile eta erakunde guztien ikuspegi 

integrala eskatzen du honek. Ziur aski, egungo gizarte baloreak birbideratzea 

beharrezkoa izango da.  

- Jarduera fisiko eta kirol ezberdinak egiteko aukera eskainiko duen erakunde 

antolatzaile berberaren pean jarduteak haurrak kirol aniztasunera bultzatzea erraztu 

dezake.  

- Benetako bidezko kirol hastapen eredu gizatiar batek, behintzat hala izendatu nahi 

badu bere burua, espezializazio goiztiarren lasterbideetatik jotzeari eta emaitza 

azkarren irrikei eutsi beharko die; eta, haurraren garapen ebolutibo bakoitzeko 

urratsak errespetatu beharko ditu.  

- Kirol hastapen eredu ez goiztiar bat ez da eredu berantiar bat. Osasuntsua, haurren 

eskubideak bermatuko dituena eta etorkizuneko kirol praktika ahalbidetuko duen kirol 

hastapen eredu bakarra garai bakoitzari dagozkion etapak errespetatu eta 

aniztasunean oinarritutako eredu bat da; baita, kiroletarako talentua izan dezaketen 

eskola-umeentzako ere.” 

 

3.8 Haurraren eskubideak bermatzea. 

E2a kirol aniztasun ez goiztiarreko eta hezkuntza orientazio duen kirol hastapen eredu bat izanik, 

ezinbestean, haurraren eskubideak bermatu behar ditu. 

E2aren bigarren helburua eskola kirol unibertsala sustatzea da, hau da, guztiontzako kirol 

eskubidea. Kirol eskubide hau gauzatzeko ezin urra daitezke haurren eskubide orokorrak. 

Horregatik, ezinbestekoa da haurraren interesaren eta ongizatearen gainetik kirola bera ez ipintzea. 

Kirolak txanponaren alde biak ditu. Kirolaren ustezko bertuteek ezin ahantz dezakete kiroletan bizi 

daitezkeen indarkeriak, bai azalekoak zein sakonekoak.  

Kirolean babes neurriak aintzat hartu eta bermatzeari buruzko aipuak asko dira. Nazio Batuen 

1989ko Haurraren Eskubideen Konbentzioak58, olgeta eta jolaserako eskubideen onespenarekin 

batera, bere 32. artikuluan zera jaso zuen: “haurrek ez dituztela egingo bere osasun, hezkuntza edo 

garapen fisiko, mental edo morala kaltetuko duten lan edo eginkizunik”.  

Ideia bera jorratzen dute erakunde hauen aldarrikapenak: 

 Europako Kontseiluak kirolaren inguruko indarkerien aurrean Adin Txikiko Kirolarientzako 

Babesak (Safeguards)59 eta kontzientziazio ekintzak sustatzen ari da.  

 Norvegiako Batzorde Olinpiko eta Paralinpikoak argitaratutako haurren kirol eskubideak60. 

 Estatuko haur eta nerabeen aurkako indarkeriaren aurrean babes integralerako Lege 

Organikoa61. Aisiaren eta kirolaren berariazko kapitulu bat dago, zeinetan bertan diharduten 

entitateek hainbat neurri eta protokolo garatu beharko dituzten. 

 Euskadin, nazioarte mailako garapenean bezala, kiroletako indarkeria gehienak sexu 

abusuaren inguruko esku-hartze eta zaintzaren inguruan eman izan diren arren, 

jendarteagatik “onartuagoak” dauden eskola adineko kiroleko beste indarkeria batzuekin 

jabetuaz bat berariazko neurriak hartzen ari dira. Horren adierazle dira “Zure taldekoak gara” 

egitasmoa62. 

E2ak adierazpen eta aldarri horiek guztiak bere hartuko ditu, helburu eta edukien berrantolaketan 

txertatuz. 

4 EGITURAKETA. 

NOLAKOA DA E2 ESKOLA KIROLA? 

Laugarren atal honek eskola kirolaren egituraketa nolakoa den azalduko du. Hala, hirugarren atalean 

jorratu diren “zertarako” galderak “nolako” erantzuna jasoko dute hemen. 

Ohartarazi, E2 egituraketa berria “zaharraren” jarraipenaren eguneraketa bat dela. Hots, 92ko E1 

oinarriak 2022ko E2aren oinarri berdinak direla. Garai eta erronka berriei aurre egiteko, orain 30 

urteko oinarriak, araubide eta gomendio berriekin eta ezagutza adituarekin indarberritu dira. 

Egituraketaren laugarren atal hau hiru urratsetan aurkezten da:  

Lehenbizi, egituraketaren ezaugarriak zeintzuk diren aurkezten da. Ondoren, ezaugarri horietara 

iristeko eskola kiroleko osagaiak zeintzuk diren azaltzeaz bat (etapak, ibilbideak, programak eta kirol 

jarduerak); horiek nola antolatzen diren deskribatzen da. Azken puntuak, osagai horietako 

protagonista diren eragileak eta haien antolaketa jorratzen du.  

  

4.1 Egituraketaren ezaugarriak.  

Egituraketaren ezaugarri nagusia bere “irmotasun malgua” da. Irmoa da, oinarri sendoak dituelako; 

baina, aldi berean, eta oinarri horietatik aldendu gabe, malgua da tokiko errealitate anitzei egokitzeko 

gai delako. 

Egituraketaren oinarriak hiru dira:   

 Euskal Autonomia Erkidegoko lege araubidea. XX/2022ko Jarduera Fisiko eta Kirol 

Lege berriaren berrikuntzetan oinarritzen da. Horiek hein handi batean, 14/1998 Kirolaren 

Euskal Legeari2 eta 125/2008 Eskola Kirol Dekretuaren6 jarraibideei men egiten dieten 

arren berrikuntzak E2an txertatu dira.  

 Ezagutza aditu sendoa. Gipuzkoako kirol hastapen ereduak Jarduera Fisiko eta Kirol 

Zientzietako ezagutza aditua hartzen du eredua eraikitzeko37.  

 Kirol hastapen ereduen esperientzia arrakastatsuak, bai kanpokoak eta baita bertoko E1 

eskola kirolaren 30 urtetako eskarmentuaren eskarmentuarekin8 osatzen da E2 berria.  

Jarraian, E2 eskola kirolaren egituraketaren irizpide nagusiak azalduko dira. Horiek, aurreko ataleko 

helburuekin harilkatuko dira helburuen eta antolaketaren arteko koherentzia ariketa egin, eta 

ereduaren eta beronen ezaugarrien arteko justifikazio sendoa aurkezteko. Egituraketak ondorengo 

6 ezaugarri nagusi hauek ditu: 

4.1.1 Ikastetxeko Eskola Kirola lehenesten du. 

Ikastetxearen baitan garatzen den kirol hastapen eredua lehenesteak, aurreko kapituluan 

adierazitako ondorengo helburuei erantzuten die: Hezigarria izatea, denontzat izatea, bizitza aktibo 

eta osasungarria sustatzea, komunitatea eta komunitatean garatzea, euskararen eta berorren 

mugimendu kulturan sakontzea eta haurraren eskubideak bermatzea. 

Trinkoa da ikastetxea kirol hastapenaren erdigunean kokatzen duen oinarri juridikoa:  

 Kirolaren 14/1998ko Euskal Legea2: “Eskola garaian egiten den kirola, funtsean, ikastetxeen 

bitartez” egiturako dela jasotzen du, “kirol klub eta ikasleen guraso elkarteen lankidetza 

aktiboarekin” egingo dela adieraziz (56. artikulua).   

 125/2008 Euskadiko Eskola Kirola Dekretua6: Ikastetxeko ikuspegian gehiago sakontzen du. 

Horretarako eskola kirola Ikastetxeko Hezkuntza Proiektuan eta Ikasturteko Planetan 

txertatzera bideratu behar dela adierazten du (2.2. artikulua). Horrela, ikastetxeko eskola 

kiroleko eskaintzak ikastetxeko organo gorenaren oniritzia beharko luke, alegia eskola 

komunitatea osatzen duten eragile guztiena; bereziki, guraso eta klaustroarena, Beren 

inplikazioak parekide behar du izan. Modu horretan, eskola kirola ikastetxeko ikuspegi 

hezitzailearekin bat egiten duela bermatuko da. Bestetik, 15.3 artikuluan, ikastetxea kirolean 

parte hartzeko ibilbideko lehentasunezko esparrua izango dela aipatzen du. 

 Euskal Eskola Publikoaren Legea87: Eskolaz kanpoko eskolako jarduerak Organo Gorenak 

onartzen dituela jasotzen du.   

 Europako Batasuneko Kontseilua (2015): Europako Batasunak ikastetxeak ere erdigunean 

ipintzen ditu bere jarduera fisiko eta kirol politiketan. Hala jasotzen du berariazko kontseilu 

baten ondorioetan63, zeinetan Heziketa Fisikoa eta ikastetxea haurren jarduera fisikoaren 

sustapenean ikastetxeak berebiziko garrantzia hartzen duen. Modu horretan, estatu kideei 

eskatzen zaie ikastetxeetako eskola-ordu eta eskola orduz kanpoko jarduera fisiko eta kirol 

eskaintzak areagotzea eta horretarako tokiko udal, kirol zentro eta ekimen pribatuaren arteko 

interakzioak areagotzea. 

Tokiko hezkuntza komunitatea kirol eragile estrategiko bezala izendatzeak, lege agindua betetzetik 

haratago, ezagutza sendo eta berme handiko estrategia dela iradokitzen duten argudioak hauek 

dira: 

Lehena, eskarmentuarena berarena da. 30 urtetan, eta Hezkuntzako Sailaren inplikazio zuzena lortu 

gabe, oro har, azpimarratzekoa da, egiturazko zailtasunen gainetik, Gipuzkoako ikastetxeen 

inplikazioa egungo eskola kirolaren ereduan. Egun, Gipuzkoako bereizgarri bilakatu da ia ikastetxe 

orok baduela, batera edo bestera, eskola kiroleko erreferente bat bere komunitatean.  

Bigarrena; nazioarteko politikak eta ebidentzia zientifikoak dira eskola adineko jarduera fisikoaren 

sustapenerako49 hezkuntza komunitatea lehentasunezko eragile izendatzearen egokitasunaz 

dihardutenak.  

Bestetik, ikastetxea, komunitateko gizarte eragile nagusietako bat dela da. Ikasle eta familia 

guztietara iristen den erakunde bakarrenetariko bat izateaz gain, haur eta familia guztien 

egunerokoan dago. Gai da haur bakoitzaren ezaugarri eta premiak ezagutuz aukera berdintasuna 

sustatzeko.   

Bide horretan, Aldundiak, nazioarteko erakundeen gomendioei jarraituz64, izen-emate kuotak parte 

hartzea oztopa ez dezan dagozkion neurriak sustatuko ditu (hobariak edo/eta diru-laguntzak). 

Zailtasun ekonomikoak dituzten pertsonei sarbidea errazteko baliabide publikoak oinarrizko 

eskaintza zehatzean kontzentratuko dira. Horrelako neurriek, bereziki, ikastetxetik kanpo jarduera 

fisiko edo kirol antolatuetan parte hartzeko aukerarik ez duten haurrei esperientzia motorrak 

bizitzeko eta bizi estilo aktibo baten oinarriak bereganatzeko aukerak bermatuko dizkie.  

Ildo beretik, ikastetxeak haurren interes eta beharrak gertuagotik ezagutzeak aukera paregabea 

eskaintzen du horietara egokitzen den programa bat eskaintzeko, ezinbesteko aldagaia dena 

ikasleen esperientzia positiboak bermatzeko66. Hori horrela, ekitatearen ikuspegitik, ikastetxea 

populazio orokorrari oinarrizko jarduera fisiko eta kirol eskaintza bideratzeko testuinguru aproposa 

dela egiaztatzen da. Azpimarratzekoa da lehen esperientzia horiek bermatzea garrantzitsua dela 

etorkizunean bestelako kirol testuinguruetara sarbidea errazten dutelako37. 

Horrekin guztiarekin, ikastetxeetako testuinguruak dira haur eta gazteen jarduera fisikoa sustatzeko 

gunerik eraginkorrenak. Behintzat, hala diote ebidentzia zientifikoan oinarritzen diren nazioarteko 

politikek20,86. Ikuspegi integral horrek, E2 eskola kirolarekin batera, Heziketa Fisiko gehiago eta 

hobea egitea, joan-etorri aktiboak antolatzea, eseritako denborak murrizteko estrategiak aurrera 

eramatea, eskola ordutan eta orduetatik kanpo jarduera fisikorako gune eta uneak erraztea eta, oro 

har, familia eta hezkuntza komunitate osoa inplikatuko dituen ikastetxeko hezkuntza programak 

aurrera eramateko gomendioak proposatzen ditu.  

Estrategia integral horren baitan, ikastetxea ikasle guztientzako kirol hastapen hezigarri bat 

bermatzeko testuingururik egokia izanik, E2 ereduak, gainerako kirol-eragileak arbuiatu gabe, 

ikastetxearen baitan garatzen direen eskola kiroleko eskaintzak lehenesten ditu.   

4.1.2 Kirol aniztasunean oinarritzen da.  

Kirol aniztasunean oinarritzen den kirol hastapen eredua lehenetsiz ondorengo helburuak 

bermatuko dira: Denontzako izatea, bizitza aktibo eta osasungarria sustatzea, komunitatea eta 

komunitatean garatzea, kirola bera garatzea eta kirol talentua garatzea.  

Kirol aniztasunaren aldeko apustua babesten duten argudio nagusiak hiru dira:  

1. Euskal Autonomia Erkidegoko marko juridikoaren arabera, Euskadiko Eskola Kiroleko 

125/2008 Dekretuko 2.2 artikuluak6 aipatzen du “Eskolako kirola nagusiki kirol anitzekoa” 

izango dela. 

2. Ebidentzia zientifikoaren arabera37, “13 urte azpitik kirol aniztasunean jardutea onuragarria 

da etorkizunean goi errendimenduan jarduteko, lesio fisiko eta psikologikoen prebentzioaren 

gakoetako bat izan daiteke, kirol ohituretan positiboki eragin dezake eta haur eta gazteen 

garapen positiboa susta dezake” (204. or). Izan ere, askotariko testuinguruak proposatzea 

ondorengo onurak ditu: “askotariko abileziak eskuratzea ahalbidetzen du; atsedenaldi 

aktiboa egiteko eta lesioak ekiditeko estrategia da; akidura (burn out) emozionala eta soziala 

ekidin ditzake; oso ezberdinak diren kirol-jokoetan jarduteak, lagun, entrenatzaile eta 

harreman sare ezberdinak sortzeko aukerak handitzen ditu, eta; gehien gustatzen zaien edo 

zaizkien jarduerez gain, domeinu berekoak ez diren beste kirol-jokoak ere probatzeko aukera 

eskaintzen du” (206. or).  

Ildo beretik, “haurren interesak hainbat eragileren (gurasoak, entrenatzaileak, lagunak, 

komunikabideak, kirol erakunde publiko eta pribatuak, besteak beste) eraginpean daudela 

jakinda, kanpoko eragin horietatik babestu eta testuinguru seguruak sortu behar dira”37 (207. 

or). Kirol aniztasunean oinarritutako programa batek berme horiek guztiak eskaintzeko, 

“beharrezkoa da aurrez eragile horiek sentsibilizatzea eta dituen onuren berri emanez 

guztiek zentzu berean jarduteko” (207. or). 

3. Hirugarrenik, “jarduera fisiko eta kirol ezberdinak egiteko aukera eskainiko duen erakunde 

antolatzaile berberaren pean jarduteak haurrak kirol aniztasunera bultzatzea erraztu dezake” 

(210. or).  

Horiek guztiak horrela izanik, E2 ereduak hasierako adinetan ikasle guztientzako kirol aniztasuna 

bermatzeko testuingurua lehenetsiko du eta horretarako ondorengo programak lehentsiko ditu: 

- Jolashezi programa. 

- Multikirola programa. 

- Ikastetxearen baitan garatzen den Kirolean Hasteko Programa82.  

- EKE (Eskola Kirol Egokitua) programa. 

4.1.3 Denontzako Ikastetxeko Eskola Kirola (inklusiboa) 

Ikastetxeko eskola kirola diren programek inklusioa sustatuko dute ondorengo helburuak 

bermatzeko: Hezigarria izatea, denontzako izatea, bizitza aktibo eta osasungarria sustatzea, 

komunitatea garatzea eta kirol talentua garatzea. Inklusiboa kontzeptua ulertu dadila eskola-ume 

guztiei bideratutako programa unibertsala, edozein dela bere abilezia, garapen maila, bizitokia, 

erlijioa, arraza eta egoera sozioekonomikoa. 

Antolaketari dagokionez, kirol hastapen programa bat inklusiboa izan dadin, hau da, ezaugarri 

desberdinak dituzten ikasleei modu esanguratsu batean parte hartzeko aukera berdintasuna 

eskaintzeko, ondorengo bi alderdiak bermatzea garrantzitsua da: prozesua emaitzaren gainetik 

lehenestea eta haur guztien interes eta beharrak erdigunean kokatzea66. 

E2 ereduak, prozesua emaitzaren gainetik lehenesteari dagokionez, azpimarratzekoa da Euskadiko 

Eskola Kiroleko Dekretuaren 2. Artikuluak6 berme hori dakarrela; zeinetan adierazten den, eskola 

kirola ez dela soilik lehiakortasunera, hots, emaitzetara, bideratuta egongo. Ildo beretik, Haur eta 

Nerabeen Babeserako 3/2005 Legearen 34. artikuluan22 ere, haur eta gazteek jarduera fisikoa eta 

kirolaren esparruan lehiakortasunari lehentasuna ez ematearen garrantzia aldarrikatzen da. 

Marko juridikoak ez ezik, ebidentzia zientifikoak ere, kirol hastapen arrakastatsu bat izateko 

prozesua emaitzen gainetik lehenestea garrantzitsua dela adierazten du37,60. Prozesua emaitzen 

gainetik lehenesteak ikasleen esperientzietan eragin zuzena du, bereziki, proposatzen diren kirol 

jardueretan “abilak” ez diren ikasleengan67. Ildo beretik, prozesua lehenesten duen kirol hastapen 

ereduak abilezia mota desberdinak dituzten ikasleei esperientzia positiboa bermatzeko aukerak 

areagotzen ditu66. Abilezia ulertu dadila eraikuntza soziokultural bezala eta ez ikasleek jaiotzaz edo 

egindako esfortzuagatik eskuratzen duten ezaugarri gisa. Izan ere, ikaskuntza prozesua lehenesten 

duen kirol hastapen ereduan irabaztea ez da lehentasunezko jomuga. Horrek haurrei akatsik egiteko 

beldurrik gabe beren onena emateko testuingurua eskaintzen die, fokua norbanakoaren 

hobekuntzan jartzen delarik. Hori horrela, denen garapena bermatzen da, horretarako jarduera fisiko 

eta kirol mota anitzak eskainiz. Ondorengo taulan emaitza eta prozesua lehenesten dituzten ereduen 

ezaugarriak jasotzen dira68:  

PROZESUA EMAITZA 

Zure buruarekin konparatzea Besteekin konparatzea 

Zure onena egitea Besteek baino hobeto egitea 

Talentua garatu daiteke Talentua jaiotzaz 

Irabaztea ez da hain garrantzitsua Irabaztea da helburua 

Garrantzitsua garapena, ikaskuntza. 

Ekintzan fokua 

Bertan behera uzten du ezin bada irabazi. 

Akatsa ez egitean fokua 

Hobekuntzak eta erronka berriak bilatu Zeregin erresak bilatzen ditu, akatsik ez 

egiteko 

Eredu ez-goiztiarra Eredu goiztiarra 

Kirol aniztasuna Modalitate bakarrean espezializazioa 

1. Taula. Prozesua eta emaitza lehenesten dituzten ereduen ezaugarri nagusiak. 

Halaber, prozesua emaitzaren gainetik jartzeak eskola kiroleko esperientziak unibertsalak eta 

ekitatiboak izatea errazten du, Heziberri Hezkuntza-Eredu Pedagogikoaren Markoaren69 ildo beretik. 

Era berean, ikastetxeko eskola kiroleko programak Ikastetxeko Hezkuntza Proiektuan, bai eta urteko 

planean txertatzeak –Euskadiko Eskola Kiroleko 125/2008 Dekretuko 2. artikulua oinarri6– 

hezkuntza komunitatean garatzen diren inklusio estrategiekin lerrokatzea erraztu dezake, haurraren 

interes eta beharrak erdigunean kokatzearen irizpidearekin bat eginez. 

Haurrak erdigunean jartzen dituen ikuspegi pedagogikoa txertatzeak dakar edozein kirol 

jardueretan, eragilea dena delakoa izanik, jardueraren gainetik, erdigunean, eskola-umea eta bere 

interesak ipintzea. Horretarako, monitore/entrenatzaileak erraztatzaile papera hartu behar du. 

Jarduerak dira ikasleari egokituko zaizkionak eta ez alderantziz, besteak beste, ikaskuntza 

esanguratsu bat bermatzeko ikuspegi eraginkorrena horixe bera dela adierazten da ezagutza 

adituan70. 

Haurra, singularrean eta haurrak, pluralean, erdigunean jartzeak, halaber, aniztasuna onartzea 

dakar; jarduera fisikoaren esparruan, bereziki, abilezia motorren aniztasuna onartzea. Izan ere, 

eskola kirolera iristen diren haurrek abilezia desberdinak dituztela errealitate bat da. Aniztasun 

horren gaineko begiradak baldintzatuko du haurrek dakartzaten abilezia horiek hierarkizatu ala 

modu horizontal batean ikusi eta ospatzea66.  

Gakoa, beraz, monitore/entrenatzaileen eta, ondorioz, horien klub eta ikastetxeen ikuskera 

inklusiboa garatzea da. Horrek, eragin zuzena izango du monitore/entrenatzaileek proposatzen 



 

(37)  

dituzten kirol-jardueren antolaketan. Horiek, talde osoaren premiak eta interesak lehenesteko 

aukerak areagotuko ditu eskola kirola inklusiboagoa bilakatuz.  

Adierazpen horrek ondorengo galderen gaineko hausnarketa dakar:  

- Zeintzuk “gorputz” ez daude eskola kirolean? 

- Ez dauden “gorputz”ak zergatik ez daude? 

- Arrazoiak eta konponbideak kirolariarengan ala eskola kiroleko egitura baldintzatzen 

duten aldagaietan ipini behar dira? 

Galdera horiek inklusioak dakartzan barne galderak dira. Ezinbestean, eskola kiroleko eragileek 

beren buruari egin beharreko galderak dira. Ikuspegi berri honen gainbegiraketa kritikoa piztu beha 

da, eskola kirolak berak ezaugarri desberdinak dituzten ikasleengan arrakalarik eragin ez dezan.  

Ildo horretatik, E2 eskola kirola ereduaren erronka nagusietako bat nesken eta funtzio aniztasuna 

duten ikasleen partaidetza areagotzeko estrategia eraginkorrak garatzea da. Haur eta Nerabeen 

Babeserako 3/2005 Legeak22 ere, administrazio publikoei eskatzen die inklusioa bermatzeko 

ekintzak martxan jartzea, haur guztiei parte hartzeko aukera berdintasuna bermatzeko.  

Erronka horiei erantzuna eman asmoz, eta aipatutako argudioekin bat eginez, ikastetxeko eskola 

kiroleko programek, bestelako orientazio bat izango dute: Helburua eskola-ume guztien 

irakaskuntza prozesua lehenestea.  

Modu horretan, lehia eta erronka egoerak didaktikoak sortu ahalko diren arren, hein handi batean, 

ageriko eta helduen lehiaketa mimetiko-publikoak mugatuko dira. Kirolarien gehiegizko lehiaketaren 

aurreko esposizio goiztiarra sahiestu eta mugatuko du E2k.  

Horrekin guztiarekin, lehiakortasuna lehenesten duen testuinguruak murriaztuz, eta bestelako joko-

jolas egoerak sortuz, abilezia desberdinak dituzten ikasleen helburu eta interes anitzak asetu eta, 

hala, bereziki, nesken kolektiboari eta kirol talde hegemonikoetan “abilak” ez diren ikasleei parte 

hartzeko aukerak areagotuko dira.  

Izan ere, ikerketek aditzera ematen dute lehiakortasun-jarduerak ez direla egokiak giro inklusibo bat 

sustatzeko. Izan ere, lehiakortasun-jarduerek ez dituzte ikasle askoren interesak, beharrak eta 

gaitasunak kontuan hartzen; aitzitik, gehiengo baten diskurtso normatiboetatik kanpo geratzen diren 

ikasleen diskriminazio-esperientziak areagotzen dituzte. Beraz, trebetasun desberdinak dituzten 

ikasleek esperientzia esanguratsuak izan ditzaten garrantzitsua da kirol eskaintza oro kirol lehiakor 

eta antolatura ez bideratzea.  

Horrek ez du esan nahi neskeei lehiaketa gustatzen ez zaienik, baizik eta sozializazio prozesua 

dela-eta, lehiaketa testuingurutik aldentzen diren bestelako interes batzuk dituztela71. Izan ere, 

generoa eraikuntza soziala denez, gizon ala emakume izateak norbanakoaren gustuetan eta, beraz, 

praktikatzen diren jardueretan eragiten du. Horrek, halaber, mota bateko ala besteko esperientzia 

motorrak eskuratzea eragiten du72. Hori kontuan hartuz, eskola kiroleko programak egituratzean 

testuinguru soziokulturalak haurren kirol esperientzietan nola eragiten duen kontuan hartzea 

ezinbestekoa da. Horretarako, E2 ereduan sexu desberdineko ikasleen partaidetza modu 

ekitatiboan bermatzeko, genero ikuspegia txertatzea ezinbestekoa da. Gainera, begirada horrek, 

hainbat gatazka egoera gainditzeko aukera eskainiko du; besteak beste, mixto eta segregatu arteko 

eztabaida zikliko amaigabearekin bukatzeko. Horrez gain, nesken parte hartzea areagotzeko 

estrategia eraginkorragoak diseinatzeko ateak zabalduko ditu. Horretarako eskola-umeen sexuari 

begira baino, testuinguru soziokulturaleko makro eta mikro aldagaiek neska-mutilen partaidetzan 

duten eragina aztertzeko beharra azpimarratzen da73. Genero berdintasunera bidean, bereziki, 

eskola kirolean proposatzen diren jarduerak eta taldekatze sistemek neska-mutilen interes eta 

beharrak asetzen dituztela bermatuko da. Horretarako, jarduera neutroak edo alternatiboak74 edota 

kirol maskulinizatu, zein feminizatuetan, hezkidetza lantzeko estrategiak sustatuko dira75. Era 

horretan, ikasle gehiagoren ikaskuntza esanguratsua bermatuko da esperientzia arrakastatsuak 

bizitzeko aukera areagot direlako. 

Horrela, eta aipatutako argudio horien bidetik, Multikirola Programaren baitan, parte hartzeko 

lehiaketa jarduerekin batera, hastapeneko kirol anitzak ere burutuko dira. Hala, lehiaketa edukiak 

murriztuko dira, emaitzari pisua kendu eta prozesua emaitzaren gainetik lehenesteko testuinguru 

aproposagoak eraiki ahal izateko.  

Hori guztia kirol-lehiaketa testuinguruetan ematen diren indarkeria egoera fisiko zein estrukturalak 

apaltzeko estrategia eraginkorra izango da76. Egiturazko indarkeria identifikatzea zailagoa den 

arren, arreta berezia behar du, ikasleen esperientzietan eragin negatiboa du-eta. Izan ere, kirol 

jarduerak antolatu eta egituratzeko moduak eragin zuzena du eskola-umeen esperientzietan. Esate 

baterako, errendimenduan hasteko ibilbidean parte hartuko duten taldeak hautatzeko aurretiko fase 

bat antolatzeak jardunaldi horietan emaitzari lehentasuna ematea dakar, hain trebeak ez diren 

haurren parte hartzeko uneko eta etorkizuneko aukerak murriztuz.  

Bestetik, azpimarratzekoa da ere, literaturan kirol hastapenean denboraldi osoko lehiaketak 

saihestea gomendatzen dela37. Egitekotan, “osasuntsuak” izatea (irabaztea eta emaitzak eskuratzea 

xede ez duten lehiaketak) eta, gehienez, hiru edo lau hilabetera mugatzea gomendatzen da. Hori 

dela-eta, E2 ereduan Gabonak, Aste Santua eta udako opor garaian eskola adineko kirol jarduerak 

etetea proposatzen da.  

Funtzio aniztasuna duten eskola-umeen partaidetzari dagokienez, E2 ereduan, batetik, Eskola 

Kirola Inklusiboko (EKI) taldeak areagotzeko baliabideak eskainiko dira eta, bestetik, Eskola Kirola 

Egokituko (EKE) taldeak, ahal dela, ikastetxeko eskola kiroleko egituretan garatuko da. Bi estrategia 

horien gaineko informazio zehatzagoa 4.2.2.1. atalean eskaintzen da.  

Ildo horretan, E2 berregituraketak, 2017ko Aldundiko Kirol zerbitzuaren Desgaitasunaren Kirol 

Arreta Ereduaren32 ildo beretik, Kirolaren 14/1998 Euskal Legearen 55. artikuluak2 adierazitakoa 

baino ez dute betetzen: “Bideak jarri beharko dira eskola-kirolerako programetan ezintasunak 

dituzten ikasleek beren ikaskideekin batera jarduteko modua izan dezaten. Batera jardutea 

ezinezkoa denean, ekintza bereziak antolatu beharko dira ezintasunak dituzten taldeentzat”.  

4.1.4 Kirolean hasteko adina mugatzen du. 

E2ak kirolean hasteko adina mugatuko du, zehazki, ondorengo helburuak lortzeko bidea delako: 

Hezigarria izatea, bizitza aktibo eta osasungarria sustatzea, kirola bera garatzea, kirol talentua 

garatzea eta haurraren eskubideak bermatzea.. 

Hainbat dira kirol instituzionalizatuaren interes ekonomikoetatik eta presioetatik haurrak babesteko77 

eta 8 urtera arte jarduera fisikoa eta jolasaren garrantziaren aldeko aldarrikapenak egiten dituzten 

nazioarteko erakundeak63,68, baita eta kirol testuinguerutan ematen diren indarkeria egoerez 

babesteko kirolean hasteko adina atzeratzeko proposamenak egiten dituztenak76.  

Ildo berean, baina osasunaren ikuspegitik, gomendagarria da jolasaren bidez garapen psikomotorra 

eta oinarrizko trebetasun motorrak sustatzea hasierako etapetan. Modu horretan, E2 modalitate 

jakin bateko alderdi tekniko-taktikoekin lotutako edukiak 8 urtera arte atzeratuko ditu eta aurreko 

hastapen urratsaetan Jolashezi Programak78 proposatzen dituen edukiak lehenetsiko ditu. Irizpide 

horrek adingabeak babesten ditu espezializazio goiztiarrak izan ditzakeen ondorio negatiboetatik 

(4.1.6. atalean xehetasun handiagoz jasotzen dira).  

Bestalde, praxiologia motorraren ikuspegitik (joko-jolasen barne-logikaren arabera ematen diren 

komunikazio-harremanak aztertzen dituen zientziaren ikuspegitik17), garrantzitsua da proposatutako 

joko-jolasak ikasleen garapen unearekin bat etortzea, horrek harremanen aniztasuna eta trebetasun 

motorrak garatzeko sekuentziazio hobea sustatzen baititu. Bestela esanda: proposatutako jolasen 

barne-ezaugarriak kontuan hartu behar dira, ikasleen garapenean modu egokian eragin dezaten. 

Gainera, azpimarratzekoa da hasierako adinetan aberastasun motorrak transferentzia positiboa 

duela kirol modalitateen praktikako hurrengo etapetan37. 

Bestetik, gurasoek kirol eta jarduera fisikoarekiko atxikimenduan jokatzen duten funtsezko rola 

kontuan hartuta, proposatzen da haurrei zuzendutako jarduerek beren programazioetan familiako 



 

(40)  

jarduerak integratzea79. Gainera, jarduera mota hori estrategia egokia izan daiteke familien 

kontziliazioa sustatzeko eta, horrela, helduen jarduera fisikoaren maila handiagoak sustatzeko80.  

E2an aipatutako alderdiei heltzeko, 6-8 urte bitarteko etapan, Jolashezi Programak jasotzen dituen 

edukiei ematen zaie lehentasuna. Bestetik, E2 ereduan kirola 8 urtetik aurrera egingo da, inolaz ere 

lehenago. Aldiz, literaturak dio beharbada modalitate batzuk trataera desberdin bat behar izatea; 

igeriketa eta gimnastika erritmikoa eta irristaketa artistikoa, kasu37. Kasu horietan modalitatearen 

ezaugarriak kontuan hartuz eta oinarri zientifikoaren baitan zehaztuko da hastapen adina, beti ere 

azpi-atal honetan aipatu diren irizpideak kontuan hartuta.  

 

4.1.5 Irakaskuntza eta lehiaketen eduki eta saio kopuruak erregulatzen ditu. 

E2 berregituraketan eskola kiroleko programako kirol modalitate guztien irakaskuntza eta lehiaketen 

eduki eta saio kopuruak zehaztuko dira haurren garapenari egokituz, zehazki, ondorengo helburuak 

bermatzeko: Bizitza aktibo eta osasungarria sustatzea, komunitatea garatzea, kirola bera garatzea, 

kirol talentua garatzea eta haurraren eskubideak bermatzea. 

Izan ere, E2 ereduan kirol bakarreko espezializazio goiztiarra ekidin eta haur guztientzako kirol, 

jarduera fisiko eta joko-jolas egoera aniztasunari ematen zaio leku. Horretarako, lehiaketen eta 

entrenamenduen hastapen adina, edukia, kopurua eta antolaketa erregulatuko dira. Horiek jada 

eskola kiroleko programa onartzen duen Foru Agindu81 bidez araututa daude. Beraz, E2an 

erregularizazio hori berrestu du. Lehiaketei dagokien erregularizazio horrek eskola-umeen interes 

eta beharrak babesteko aukerak areagotzen ditu. 

Ildo beretik, emaitzak lehenesten dituzten jarduerak eta lehiaketak mugatuz, dibertsioan eta 

momentuko edo epe motzeko gozamena sustatzeaz gain, haurren barne-motibazioa indartzen da, 

bereziki, nesken eta proposatzen diren jardueretan “abilak” ez diren eskola-umeen kasuan37. Era 

horretan, etorkizuneko kirol praktika ohiturak sustatzen ditu, bai aisialdiko kirolari eta baita 

errendimenduko bidetik jo nahi duten eskola-umeen artean. Hala, kirol aniztasunean oinarritutako 

ereduak onurak ditu kirol-ibilbide guztietako parte hartzaileentzat, besteak beste, haurren kirol 

talentua, garapen integrala, osasuna eta etorkizuneko bizitza aktiboaren sustapenean eragin 

positiboa izan dezake eta37. 

Era berean, kirol modalitateen irakaskuntza jarduerak erregularizatzeko beharra identifikatu da, 

dagoeneko kirol modalitate nagusienekin (futbola, saskibaloia, errugbia eta eskubaloia) jorratutako 

prozedura jarraituz7. Beraz, E2an, modalitate guztien irakaskuntzen erregularizazioa eskola 

kirolaren helburuak bermatzeko tresna izango da. Erregularizazio ezak E2ari egotzi zaizkion 



 

(41)  

helburuen bermean kolokan jarriko luke. Modu horretan, erregulazioak ikaslearen garapen 

integralerako esperientzia anitz eta desberdinak eskaintzea bermatuko du. Eta hori bera bakarrik 

nahikoa justifikazio izango litzatekeen arren, egoera motorren aberastasunak ere kirol sistema 

osoko eragileengan onurak eragingo ditu. Esaterako, bereziki, minoritario eta minorizatuak diren 

kirolei aukera eraginkorragoak eskaintzen dizkie komunikabideetan “handi eta arrakastatsuak” 

direnen aurrean. 

Azpimarratu E2an jasotako erregulazio ekimena beste hainbat herrialdeetan jorratu dela modu 

arrakastatsu batean. E2 berrantolaketaren ildoa jorratu den adibide gisa Norvegiako Batzorde 

Olinpiko eta Paralinpikoak, Nazio Federazioko Komitearekin batera, “Haurren Eskubideak Kirolean: 

Haurren Kirolari Buruzko Xedapenak68” aurki daiteke, zeinetan kirol hastapenaren antolaketa irizpide 

zehatzak jasotzen diren. Emaitzaren gainetik ongi pasatzea lehenesten du, erdigunean haurra 

ipintzen du eta adin bakoitzerako lehiaketa antolaketa batzuk mugatzen ditu. 

Aipatutakoak kontuan hartuz, E2 ereduak benjamin eta alebin kategorietan Multikirola Programako 

saioak lehenetsiko ditu, ikastetxetik kanpo egiten diren bestelako kirol jardueretan saio eta lehiaketa 

kopuruak mugatuz. Oro har, Multikirola Programan aritzen diren eskola-umeek, ikastetxetik kanpoko 

kirol jardueretan saio bat egin ahal izango dute. Hala badagokio, trataera desberdina behar izan 

dezaketen modalitateen kasua banan-banan aztertuko da.  

4.1.6 Kirol bakar batean espezializatzeko hastapen adina zehazten du. 

E2 berregituraketak kirol bakar batean espezializatzeko hastapen adina zehaztuko du. Horren bidez, 

ondorengo helburuak bermatuko dira: Bizitza aktibo eta osasungarria sustatzea, kirola bera 

garatzea, kirol talentua garatzea eta haurraren eskubideak bermatzea.. 

Izan ere, ebidentzia zientifikoan aho batez azpimarratzen da 13 urte azpitik kirol bakarrean 

espezializatzeak ez duela bermatzen kirol horretan goi errendimenduan jardutea, lesio fisiko eta 

psikologiko garrantzitsuak edukitzeko arriskua asko handitzen dituela, kirol ohituretan negatiboki 

eragin dezakeela eta gabeziak sor ditzakeela kirolari gazteen garapen integralean. Hori horrela, 

administrazio publikoei 13 urtez azpiko etapari dagokion kirol hastapena kirol aniztasunean, 

berariazko jolasean eta dibertsioan oinarritzea gomendatzen da.  

Hori dela eta, E2 ereduan infantil kategoria azpitik kirol bakarreko espezializazioa baztertuko da, 

Norvegiako kirol hastapen ereduaren ildo beretik68. Bestetik, talentu handiko kirolarien hautaketa 

prozesuak ekidingo dira. Hala badagokio, trataera desberdina behar izan dezaketen modalitateen 

kasua banan-banan aztertuko da, beti ere, eskola-umeen osasuna, garapen integrala eta kirol 

ohiturak erdigunean kokatuz. 

Ondorengo taulan modu laburtuan jasotzen dira aipatutako helburu, nolakotasun, argudio zientifiko-

juridikoak eta antolaketa irizpide zehatzen arteko lotura.

Nolako eskola kirola? Zein helburu bermatzeko? Justifikazioa Antolaketa irizpideak 

Ikastetxeeen baitan 
garatzen dena 

1- Hezigarria izatea 
2- Denontzat izatea 
3- Bizitza aktibo eta osasungarria sustatzea 
4- Komunitatea garatzea 
5- Euskalduntzea 
8- Haurraren eskubideak bermatzea 

- Legearen bermea2,6 

- Etorkizunean bestelako kirol testuinguruetara sarbidea erraztu 
dezake37. 

- Eskola komunitatea eskola adineko jarduera fisikoaren 
sustapenerako testuinguru aproposa da20,47. 

- Ikastetxeak sarbide fisiko zein ekonomiko unibertsalagoak eskaintzen 
ditu. 

- JFK ezberdinak egiteko aukera eskainiko duen erakunde antolatzaile 
berberaren pean jarduteak haurrak kirol aniztasunera bultzatzea 
erraztu dezake37.  

Multikirola Programa lehenetsiko da, Ikastetxeko 
Hezkuntza Proiektuan txertatua dagoena. 

Kirol aniztasunean 
oinarritzen dena 

2- Denontzako izatea 
3- Bizitza aktibo eta osasungarria sustatzea 
4- Komunitatea garatzea 
6. Kirola bera garatzea 
7. Kirol talentua garatzea 

- Legearen bermea6 

- Espezializazio ez goiztiarraren onurak goi errendimenduari, 
osasunari, garapen positiboa eta kirol ohiturei dagokienez37. 

- Kanpoko eraginetatik babestu eta testuinguru segurua eskaini 37 

Multikirola Programa lehenetsiko da. 

Denontzako Multikirola 
programa (inklusiboa) 

1- Hezigarria izatea 
2- Denontzako izatea 
3- Bizitza aktibo eta osasungarria sustatzea 
4- Komunitatea garatzea 
7. Kirol talentua garatzea 

- Prozesua emaitzaren gainetik lehenestea6,37,60 

- Lehiakortasunari lehentasuna ez ematearen garrantziaxx 

- Parte hartze esanguratsurako aukera berdintasuna bermatu64,66 

- Haurren interes eta beharrak erdigunean kokatu6 

- Inklusioa bermatzeko estrategiak martxan jartzea22 

Multikirola Programan hastapeneko eta parte 
hartzeko lehiaketa jarduerak egingo dira. EKE, 
EKI eta Diru-sarrerak Bermatzeko Errenta 
ekimenak Multikirolaren egiturapean lehentsiko 
dira. 

Kirolean hasteko adina 
mugatzen duena 

1- Hezigarria izatea 
3- Bizitza aktibo eta osasungarria sustatzea 
6. Kirola bera garatzea 
7. Kirol talentua garatzea 
8- Haurraren eskubideak bermatzea 
 

- Haurrak kirolaren presioetatik babesteko77 

- Benjamin kategoriatik behera jolasaren aldarrikapena63,66  

- Kirol testuingurutan ematen diren indarkeria egoerez babesteko76  

- Kontziliazioa80 eta etorkizuneko kirol ohiturak37 sustatzeko 
-
 Kirol espezializazio goiztiarraren ondorio negatiboez babesteko37 

-
 Kirol praktikaren transferentzia bultzatzeko hurrengo etapetan37 

Aurrebenjamin kategorian Jolas-Hezi programan 
proposatzen diren helburu eta edukiak lehentsiko 
dira (jolasa, desportibizazioa, familia planak) 
Kirola benjamin kategoriatik aurrera egingo da.  
 

Irakaskuntza eta lehiaketen 
eduki eta saio kopuruak 
mugatzen dituena 

3- Bizitza aktibo eta osasungarria sustatzea 
4- Komunitatea garatzea 
6. Kirola bera garatzea 
7. Kirol talentua garatzea 
8- Haurraren eskubideak bermatzea 

- Norbegiako kirol hastapen eredua66 

- Onurak ibilbide guztietan eta kirol sistema osoko eragileengan 

- Ikasle guztiei dibertsioan eta momentuko edo epe motzeko 
gozamena sustatu37 

- Emaitzak lehenesten dituzten jarduerak/lehiaketak mugatu37 

Multikirola Programa lehenetsiko da, ikastetxetik 
kanpo egiten diren bestelako kirol jardueren saio 
kopuruak mugatuz. 

Kirol bakar batean 
espezializatzeko hastapen 
adina zehazten duena 

3- Bizitza aktibo eta osasungarria sustatzea 
6. Kirola bera garatzea 
7. Kirol talentua garatzea 
8- Haurraren eskubideak bermatzea 

- Espezializazio goiztiarraren kalteak ekiditeko37 

- kirol aniztasunean, berariazko jolasean eta dibertsioan oinarritutako 
kirol hastapen eredua 13 urtetik behera37 

- Norvegiako kirol hastapen eredua66 

Infantil kategoriatik aurrera kirolean 
espezializatzeko aukera egongo da. 
 

2. Taula. E2aren helburu, nolakotasun, argudio zientifiko-juridiko eta antolaketa irizpideen arteko lotura.

4.2 Egituraketaren antolaketa. 

Aurreko atalean, antolaketa irizpide nagusiak azaldu badira, atal honetan, irizpide horiek 

egikaritzeko ditugun tresnak eta horiek nola antolatuko diren azalduko da.  

Tresna goren nagusia egungo eskola kiroleko arau sortak osatzen du. Arau sorta horrek Aldundiek 

beren eskola-kirolaren “arau garapena” egiten ahalduntzen ditu. Garapen hori, bereziki, Ikasturteko 

Foru Programekin gauzatzen da. Programa horiek kategoria bakoitzerako jarduerak, lehiaketak, eta 

kirol-programak antolatzen ditu. 

4.2.1 Eskola kirol araubidea.  

E2aren berrantolaketak eskola kirola ordenatzeaz bat, haren araudien eta haien garapenaren 

ordenazioa ere ekarriko du. Horretarako mugarria, etorkizun laburrean onartuko den “Jarduera 

Fisiko eta Kirolaren Euskadiko Kirol Legean” oinarrituko den “Gipuzkoako Eskola Adineko Jarduera 

Fisiko eta Kirol Foru Dekretua izango da”.  

E2ak egungo markotik abiatu eta ondorengo marko honetara egingo du jauzi: 

 17. Irudia. Eskola kiroleko araudiaren egituraketa. 

 

Egungo 14/1998ko Euskadiko Kirol Legea eta 125/2008 Eskola Kiroleko Dekretua dira eskola 

kiroleko erreferentzia normatibo autonomikoak. 30 urte ostean, eta Gipuzkoako eskola kiroleko 

errealitate eta erronka berriei erantzun ahal izateko, E2k ezinbestekotzat jotzen du Eskola Kiroleko 

Foru Dekretu bat sortzea. Foru dekretu honek, araubide autonomiko eta lurraldeko egungo 

araudiaren hutsunea betetzearekin batera berme juridiko gehiagoko estatusa emango dio babestu 

eta sustatu beharreko eskola kirol berrantolaketa berriari. Haurrak dira jomuga eta jokoan asko 

dagoenez, juridikoki sendotu behar da eskola adineko eskola-umeen jarduera fisiko eta kirola. 

E2ak, Eskola Kiroleko Foru Dekretuaren bidez, 6-12 urte bitarteko ikasleen eskola adineko kirol 

jarduera guztietarako erreferentziak ezarriko ditu, bai Eskola Kiroleko Programa barruan dauden 

zein kanpoan dauden kirol-jardueretarako. Lehentasunez, Parte Hartze Ibilbidea garatuko du 

bertoko elementuak xehetasun osoz adin bakoitzerako zehaztuz. 

Modu horretan, Foru Programatik at dauden eta GFAren baimena behar duten hastapen unitateen 

jarduna, ikasturteko Foru Programara atxikiko dira. Alegia, berariazko araubidea duten futbol, 

saskibaloi, eskubaloi eta errugbi modalitateen irakaskuntza jarduerak ikasturteko programara 

ekarriko dira.  

Horrekin batera, federazioz federazio, gainerako kirol-modalitate bakoitzeko irakaskuntzen 

erregulazioa ere jorratuko da. 

Berrantolaketa horrek guztiak, ahalbidetuko duena da modalitateen antolaketarako irizpide komun 

eta bakar bat egotea; eta, aldi berean, egungo irizpide nahasiek sortarazten duten komunikazio 

gaizki ulertzeekin amaitzea. 

Azkenik gogoratzea ekartzea baino ez egungo lurraldeko sare normatiboa osatzen duten 

erreferentziak hauek direla: 

 Ikasturteroko Eskola Kirol Programaren Foru Agindua. Ikasturtero eta foru dekretuaren 

irizpideen baitan argitaratuko da. 

 40-133/2021 Foru Agindua, ekainaren 29koa, ikasleentzako kirol hastapen unitateei baimena 

ematearen prozedura orokorra eta saskibaloi, eskubaloi, futbol eta errugbiko hastapen unitateen 

araubide berezia7.  

 145/2009 Foru Agindua, Eskola Kiroleko Programaren barruko baimenak arautzen dituena.88 

4.2.2 Kirol Ibilbideak eta Jarduera motak. 

Euskadiko eskola kirol araubideak, kirol hastapenerako hiru ibilbide zehazten ditu: 

- Parte hartzeko ibilbidea. 

- Errendimenduan hasteko ibilbidea. 

- Talentu eta etorkizuneko kirolarien ibilbidea. 

E2k bi adin mugarri ezartzen ditu ibilbideen ezarpenerako: 

1. Parte hartze ibilbidean hasteko adina benjaminen lehen urtera atzeratzen du. Kirol edukien 

lanketa goiztiarra atzeratu eta joko-jolas egoera anitzak bizitzeak dakarren garapen motor 

integrala bermatu nahi du horrela. 

2.  Gainerako bi ibilbideek Euskadiko beste lurraldeen ezaugarri berdinak dituzte aurrerago 

azalduko den moduan.  

 

14. Irudia. Gipuzkoako Eskola Kiroleko adin bakoitzerako eduki eta antolaketa irizpide esanguratsuenak. 

E2 berregituraketak Lehen Hezkuntza Etapako eskola kiroleko Parte Hartze Ibilbideari helduko dio. 

Horretarako, garapen etapa honi dagozkion (eta bereziki, ez dagozkion) edukiak zehaztu eta 

antolatzen ditu adin bakoitzerako. Foru Programa izango da antolaketa horren tresna nagusia eta 

bere baitan eskola kirol multzo bi handi garatzen ditu. Batetik, ikastetxeko eskola kirola eta bestetik, 

klubekin garatzen den eskola kirola.  

E2 berregituraketak, bi multzo hauen antolaketak elkar uztartzea du helburu. Hori eta eskola adineko 

kirolari dagozkion helburu gorenak erdiesteko eduki berri batzuk sortu eta berrantolatzen ditu E2. 

Horretarako, araubidean jasotako Hastapen Jarduerak hartu eta haiekin sailkapen berri bat egiten 

du. Sailkapen berriko elementuak, adinez adineko ezagarrien arabera, txertatzen hasiko dira. Modu 

ordenatu baten bidez bilatzen diren jomuga gorenak betetzeko.  

Sailkapen berri horretan ondorengo lau hastapen jarduera hauek zehazten dira:  

- Oinarrizko gaitasun motorra garatzeko jarduerak. Kirol-modalitate jakin bati lotuta ez 

dauden jarduerak dira. Jarduera horiek ezinbestekoak dira ikasleen oinarrizko garapen 

motorrerako, garapen egokia eta ikasleak gorputz eta kirol jardunari atxikitzea bermatuko 

duten trebetasunak lortzeko. Jarduera horiek ingurune edo garapen psikomotorrera 

egokitzeko jarduerak ere biltzen dituzte. 

- Kirol bakarreko hastapen jarduerak. Kirol bakar batek dituen edukietan zentratzen diren 

ikas-irakas jarduerak dira. Inklusio eta hezigarritasunerako malgutasun murritza dute kirol 

jarduera bakar horrek berak dituen ezaugarri intrinsikoengatik. 

- Kirol anitzetako hastapen jarduerak. Jarduera Fisiko eta kirol aniztasunean oinarritutako 

jarduerak dira. Hauetan, ikasleak edukiaren gainetik lehenetsi ahalko dira jarduera anitzen 

aukeraketak ez baitu ikaskuntza-irakaskuntza mugatzen eta ondorioz, adierazpen motor 

desberdinduko ikasleak integratzeko aukerak areagotu egiten dira. 

- Topaketak. Talde desberdinak batera elkartzen dituzten jarduera kolektiboak dira. Inoiz ez 

dira lehiaketa izango, nahiz eta lehia egoerak programatu ahalko diren. Lehiaketarik ez 

egoteak erakarriko duena da sailkapenik eta sariketarik ez egitea. Gainera, helduen 

lehiaketako ikusleen espozio publikoa bigundu egiten da.  

Behin hastapen-jarduera berriak zehaztuta, hurrengo urratsa da haiek adinetan antolatzea. 

Ondorengo taulan, E2k, Lehen Hezkuntzako Etapako Ibilbideak eta jarduerak adinez adin nola 

antolatzen dituen jasotzen da:  

Ibilbideak Jarduerak  LH1 LH2 LH3 LH4 LH5 LH6 

(A) Parte hartzeko 
ibilbidea  
 

Hastapen Jarduerak 

Oinarrizko gaitasun 
motorren garapena 

      

Kirol bakarrekoak       

Kirol anitzekoak       

Kirol topaketak       

Parte hartzeko lehiaketak  
       

(B1) 
Errendimenduari 
ekiteko ibilbidea 
 

Hautemate jarduerak 
       

Teknifikazio jarduerak        

Errendimenduan hasteko 
lehiaketak 

       

Hautemate jarduerak 

(B2) Kirol talentuak 
eta promesak 
hautemateko 
ibilbidea 

Teknifikazio jarduerak 
       

Lehiaketa mugatuak 
       

3. Taula. Gipuzkoako Eskola Kiroleko ibilbide eta jardueren hastapen adinak. 

Era berean, hurrengo taulan Eskola Kiroleko Dekretuan6 definitzen diren jarduera moten araberako 

hastapen adinak adierazten dira.  

4. Taula. E2 Gipuzkoako Eskola Kiroleko etapa bakoitzerako jarduerak. 

Jarduerak antolaketarako oinarrizko egitura dira, partea osatzeko adreiluak. Horiek elkarrekin 

nahastuta kirol-programak egiten dira. E2 berrantolaketak lehentasunezko bost kirol-programa 

garatzen ditu: 

 Jolashezi Programa. 

 Multikirola Programa. 

 Hastapen Jardueren Eskaintza Programa. 

 Kirol bakarreko hastapen Programa. 

 EKE, Eskola Kirol Egokituko Programa. 

 EKI, Eskola Kirol Inklusiboaren estrategia. 

Programa horiekin guztiekin batera, EKI, Eskola Kirol Inklusibo Estrategia aurkeztu da. Estrategia 

honek, ahal denetan, aniztasun funtzionaleko eskola adineko ikasleen integrazioa erraztea bilatzen 

du berariazko baliabide batzuk ipiniz.  

Programa bakoitza eta EKI estrategia, xehetasun gehiagorekin, 4.2.3. atalean jorratzen dira. Hemen 

jarraian, programa bakoitza zein jarduerez osatua dagoen eta zein eragilerekin gauzatzen den. 

1º 2º 1º 2º 1º 2º

Oinarrizko gaitasun motorren garapena

Kirol anitzetako hastapen jarduerak

Kirol bakarreko hastapen jarduerak

Topaketak

Teknifikazio jarduerak

Beste jarduera batzuk
Kirol-kulturalak

Aisialdikoak

Irakaskuntza jarduerak
Hastapen jarduerak

Teknifikazio jarduerak

Lehiaketa jardureak

Parte hartzeko lehiaketak

Errendimenduan hasteko lehiaketak

Lehiaketa mugatuak

Alebina
Jarduera motak Azpi-jarduerak

Aurrebenjamina Benjamina

5. Taula. E2 Gipuzkoako Eskola Kiroleko parte hartzeko ibilbideko azpi-jarduerak eta programak. 

Horiek guztiak horrela, E2aren antolaketa mugarri nagusiak hauek dira:  

- Aurrebenjamin kategorian kirola ez diren oinarrizko gaitasun motorren hastapen jarduerak 

lehenesten dira. Kirolen batek, kategoria honetan, jardueraren bat egiten duenean, bere 

esku-hartze didaktikoa oinarrizko garapen motorrera bideratuko du eta ez modalitate horren 

teknika zehatz baten irakaskuntzari. Jolasa jokoari gailenduko dio. Horiek guztiak jasotzen 

ditu Jolashezi Programak78. 

- Gipuzkoako eskolarteko txapelketak alebin kategoriara atzeratzen dira. Horrela, lehiaketa 

egituratua desagertzen da Lehen Hezkuntzako Etapako lehen lau urteetatik. Horren ordez, 

benjamin kategorian, lehiaketarako trantsizio bezala, topaketa jarduerak ezarriko dira. 

Lehiaketa antolatuak dosifikatuz, kirol hastapen ereduari exijitzen zaizkion onurak lortzeko 

aukerak areagotu egiten dira; eta, lehiaketak dira ikasleei egokitzen zaizkienak eta ez 

alderantziz. 

- Ikastetxeko eskola kirolaren bidez garatzen diren jardueretan, desgaitasuna duten ikasleen 

inklusioa sustatzeko, Eskola Kirol Inklusibo (EKI) Estrategia84 ezartzen da.  

- Eskola Kirola Egokituko Programa (EKE) ikastetxeko eskola kiroleko egitura barruan 

txertatuko da, ikastetxea izanik tramite administratiboen eta jarduerak antolatu zein 

gidatzearen gaineko ardura bere gain hartzen duena, beti ere, Gipuzkoako Kirol Egokituen 

Federazioaren aholkularitza tekniko eta berariazko foru baliabideen bidez. Behin behinekoz, 

hori posible ez den egoeretan, eta behin behineko trantsizio batean, jardueraren antolaketa 

tokiko udal entitateen bidez egingo da. Eta azken aukera hori ere garatzen ez denean, haur 

hauen eskubideak bete ahal izateko, Gipuzkoako Foru Aldundiak EKE programa emango du 

Gipuzkoako Kirol Egokituen Federazioarekin asistentzia teknikoaren bidez. 

Azpi-jarduerak 
Oinarrizko  

gaitasun motorrak  
garatzekoak 

Kirol-bakarrekoak Kirol-anitzekoak Topaketak 
Gipuzkoako Eskola  

Adineko  
Lehiaketak 

Entitatea Programa 
Jolas-Hezi  
Programa* X 

Multikirola  
Programa*  X X X X 

EKE Programa X X X X 

Hastapen Jardueren  
Programa*   X 

Kluben  
eskolak 

Kirol-Bakarreko  
Hastapen Programa 

 

X X X 

* EKI estrategia 

 

Ikastetxea 

PARTE HARTZEKO IBILBIDEA 

Jarduerak Hastapen jarduerak Parte hartzeko  
lehiaketak 

- Lehen Hezkuntzako Etapako ikastetxeko Eskola Kirola lehenetsiko da eskola adineko 

gainerako kirol-jardueren gainetik. Hastapen Jarduera Programako ikastaroak, Jolashezi, 

Multikirola eta EKE programak lehentasunezko eta erreferentziazko programa bilalatuko dira 

Aldundiarentzat. Horiek baitira eskola-ume guztientzako sarbide unibertsalena berma 

dezaketen jarduerak.  

-  Diru-sarrerak Bermatzeko Errenta jasotzen duten familietako ikasleei eskola kiroleko 

jardueretan izen-emate kuotan prezio murriztua izateko aukera jasoko da. Bide horretan, 

baliabide publikoak nagusiki ikastetxeetako hastapeneko jarduera unibertsalak finantzatzera 

zuzenduko dira. 

- Orain arte programaz kanpokoak izan diren kirol hastapen unitateak Eskola Kiroleko 

Programaren barruan txertatuko dira. Horiek dira, zehazki, benjamin eta alebin kategoriako 

futbol, saskibaloi, errugbi eta eskubaloi kirol eskolak. E2an beren jarduna hastapeneko 

jardueren baitan (kirol topaketak eta kirol-bakarreko hastapen jarduerak) eta  parte hartzeko 

lehiaketa jardueren baitan kokatuko da. Kluben eskolak jarduerok burutzeko bete beharreko 

baldintzak eta Multikirola Programarekin uztargarria izateko irizpideak foru agindu bidez 

zehaztuko dira. 

Adierazi diren horiek aldaketak erakarriko dituzte. Hurrengo irudian, partaidetza ibilbidean kokatzen 

diren E1etik E2rako aldaketarik nabarmenenak irudikatzen dira:  

 
ESKOLA KIROLEKO PROGRAMA 

(Parte hartzeko ibilbidea) 

PROGRAMAZ 
KANPO 

(baimenduak) 

Hastapen jarduerak 
Parte hartzeko 

lehiaketak  
 

E1 
 
 

 
 
 
 
 

 

 

 

E2 

Oinarrizko gaitasun 
motorrak 

garatzekoak 
Kirol bakarrekoak Kirol anitzekoak 

 
Kirol topaketak 

 

  

 
 
* EKI estrategia 

 

  

 

 

13. Irudia. E1tik E2rako aldaketa nabarmenenak parte hartzeko ibilbidean.  

4.2.3 Kategorien antolaketa.  

Hastapen 

Jardueren 

Programa 

Jolas-Hezi 

Programa 

EKE Programa 

(GKEF bidez) 

Jolas-Hezi 

Programa* 

EKE Programa 

(ikastetxe bidez) 

EKE Programa 

(ikasetxe bidez) 

Hastapen 

Jardueren 

Programa 

Kirol-Bakarreko 

Hastapen 

Programa 

(kluben eskolak) 

Multikirola 

Programa* 

EKE Programa 

(ikasetxe bidez) 

Multikirola 

Programa* 

EKE Programa 

(ikasetxe bidez) 
Multikirola 

Programa* 

Kirol-Bakarreko 

Hastapen 

Programa 

(kluben eskolak) 

Multikirola 

Programa 

Kirol eskolak 

Enpresak 

Klubak 

Enpresak 

Multikirola 

Programa* 

E2k ondorengo berrantolaketa egiten du kategoria bakoitzerako. 

- Aurrebenjamin kategoria: Kirol hastapenaren aurreko garaia.  

- Benjamin eta Alebin kategoriak. Kirol aniztasunaren garaia. Bigarren urteko alebin 

hautatu batzuek baino ez dituzte teknifikazio jarduerak egingo. Eskola-umeen kirol 

esperientzien oinarrizko egitura beren ikastetxea izango da, ikastetxe bertoko eskola 

kirol programen bidez, hots, Multikirola, Jolashezi, Hastapen jardueren eskaintza 

edota EKE programa bidez. 

- Infantil kategoriatik gora, Kirol Espezializazio anitzari eman beharko litzaioke bide. 

Jarraian, adierazitako kategoria bakoitzari dagozkion edukiak garatzen dira. 

4.2.3.1 Aurrebenjamin Kategoria: Kirol hastapen aurreko kategoria. 

Aurrebenjamin kategorian kirol instituzionalizatu eta entrenamenduak ez dira garatuko. Kirol edukiak 

ez diren unibertso motorreko alorrak lehentasunez jorratuko dira. Olgeta eta jolasaren bidez 

hastapen jardueren garaia da: Jolasak, jokoak, gorputz-adierazpen ekintzak, psikomotrizitatea eta 

oinarrizko ingurunetara egokitzeko jarduerak (ibili, igeri, irristatu eta bizikleta) lehenesteko adin 

tartea da. Horregatik, adin-tarte honetan ez da lehiaketarik aurreikusten. Horrek, lehiari lekua uzten 

dio, ez berriz lehiaketari. Lehiaketa ulertu dadila emaitzari begira ipinitako jarduera, zeinetan 

sailkapenak eginez, irabazle eta gainerakoen arteko kirol-emaitzen aldarrikapen publikoa egiten 

den.  

Irizpide horien baitan eraikitzen den GFAko programa adierazgarriena ikastetxearen baitan garatzen 

den Jolashezi da78. Jolashezik E2aren irizpide orokorrekin bat egiten du, jolasa tresna bezala erabiliz 

eta eduki eta metodologia zehatzak garatuz. Hala, etapa honetarako proposatzen diren bestelako 

jardueren programazioek Jolashezik proposatzen dituen irizpide nagusiekin lerrokatuko dira. 

Egitasmo horrek, funtsean, nesken ahalduntze motorra helburu izanik, nesken partaidetza arrakala 

gainditzeko baliabidea izan daiteke, bereziki, proposatzen diren jardueren domeinuan eta 

metodologian arreta berezia jarriz. Ildo beretik, inklusioa sustatzeko testuinguru aproposa izanik, 

EKI taldeak lehenetsiko dira, beti ere haurren interes eta beharrak kontuan hartuta. 

Bestetik, jolas antolatu eta ez-antolatuaren arteko oreka mantenduko da. Horretarako astean 

zeharreko saio zein asteburuetako jardunaldi kopuruak mugatu dira. Horrez gain, generazio 

desberdinetako familia planak antolatuko dira, jardueretara gurasoen parte hartzea sustatuz. 

4.2.3.2 Benjamin eta Alebin Kategoriak: Kirol aniztasuna ardatz duen hastapen 

garaia. 

Parte hartzeko ibilbidearen baitan ikastetxeetako Multikirola Programak hasten dira eta hastapeneko 

jardueren programak aurrera jarraitzen du. Multikirola Programan parte hartzen duten eskola-

umeek, gainera, kluben eskola kiroleko eskaintzan aritzeko aukera ere badute. Hala, etapa honetan 

ez da kirol bakarreko espezializazioan jarduteko aukerarik egongo. Kirol modalitatearen 

zehaztasunak kontuan hartuz, kluben entrenamendu, lehiaketa kopuruak eta motak zehaztuko dira, 

bai eta Multikirola Programarekin osatzeko irizpideak ere. Era honetan, ikasle guztiei jarduera fisiko 

eta kirol esperientzia anitzaz gozatzeko oinarrizko eskaintza bermatzen da. Horretarako, egun 

araututa dauden taldekako kirol hegemonikoen irakaskuntza araubidearen ildotik7, GFAk E2ko 

helburuekin bat egingo duen modalitatez modalitateko araugintza jorratuko du, non kirol entitateen 

betekizun eta kirol irizpideak jasoko diren.  

Alebin kategoriatik aurrera, klubetako kirol-eskolen bidez, Gipuzkoako Eskolarteko Lehiaketetan 

parte hartzeko aukera dago. Gipuzkoako Eskolarteko Txapelketak berrikusi eta modalitateen 

berrantolaketarekin batera E2ko xedeen inguruan antolatuko dira. Bereziki, egun bateko emaitza 

indibidualari baino, ikasketa prozesu bati begira ipintzeko, non lehiaketa, helburua baino, tresna 

bilakatuko den.   

Bestetik, Euskadiko Eskola Kiroleko 125/2008ko Dekretua6 jarraiki, alebin kategorian 

errendimenduan hasteko ibilbidea eta talentuak garatzeko ibilbidearen barruan kokatzen diren 

bestelako jarduerak egiteko aukera dago, besteak beste: hautemate jarduerak (lehenengo urteko 

alebinetatik aurrera), teknifikazio jarduerak, errendimenduan hasteko lehiaketak eta lehiaketa 

mugatuak (bigarren urteko alebinetatik aurrera). Jarduera horiek federazio eta kluben bidez garatzen 

dira GFArekin aurrez adostutako programen bidez. Orain arte bezala, partaidetza mugatua izango 

du, Eskola Kiroleko Dekretuko6 9 eta 10 artikuluek zehazten dituzten irizpideen arabera. 

Irizpide malguak aplikatuko dira errendimenduan hasteko lehiaketetan parte hartzea eta Multikirola 

Programak uztargarri izan daitezen. Lehiaketa horietan parte hartzen duten eskola-umeek bi 

lehiaketa motetan batera parte hartzeko aukera izan dezaten, malgutasun tarte bat ezartzen da: 

astean lau entrenamenduko kopurua oinarri hartuta –bi ikastetxean eta bi klubean-, astean bi 

entrenamendura murriztu ahal izango da kopurua, bat ikastetxean eginez eta bestea, berriz, 

klubean. Hala ere, bestelako formulak ere aurkitu ahal izango dira, eskola-ume bakoitzaren premiak 

asetzeko asmoz. 

4.2.3.3  Infantil kategoriatik gorako garaia. Kirolean espezializatzeko garaia.  

Ebidentzia zientifikoa eskutan, kirol aniztasunean jorratutako hastapen ereduak modalitate 

guztientzako mesedegarri eta desiragarri dira. Hori horrela, infantil kategoriara arte ikastetxeko 

Eskola Kiroleko Programak lehenetsiko dira kluben eskaintzaren gainetik. Hala, infantil kategoriatik 

aurrera, nahi duen eskola-umeak, kirol bakarrean espezializatzeko aukera izango du. Hala ere, 

modalitate bat baino gehiago praktikatzeko aukera dago eta oraindik ere oso gomendagarria da37. 

4.2.4 Programak eta Partaidetza Ibilbidea: Ikastetxeko eta Kluben Eskola Kirola. 

E2k partaidetza ibilbidea elkar osatzen diren Ikastetxeko eta Klubetako Eskola Kirolaren 

berrantolatzen duela adierazi da. Hemen berrantolaketa hori: 

4.2.4.1 Ikastetxeko Eskola Kirola. 

Ikastetxea, hezkuntza komunitatea, E2 berrantolaketaren ardatz nagusia izango da. Hezkuntza 

komunitatea erdigunean jartzen duen kirol hastapen eredua ez da berria. 1988ko eta 1998ko2 

Euskadiko kirol legeetan jasoak zeuden, baita 1992ko Aldundiaren Eskola Kirol Egituraketa E1ean1 

ere.  

Aldiz, bide horrek, oraindik, ez du daukan onena eman, hezkuntza komunitate gutxik atera diote 

hezkuntza potentzialitatea eskolako eskolaz kanpoko kirolari. Alegia, gutxik dute Ikasturteko 

Planean txertatuta eta gutxik dute konexio pedagogikoa eginda klaustro, guraso, ikasle eta eskola 

kirol monitoreen artean.  

Eta ikastetxeko eskola kirola lehentasunez hautatzea horregatik beragatik egiten da, bereziki, beste 

klub hastapen alternatibek ez baituzte aukera horiek. Beraz, berregituraketa honek, berriro ere, 

ikastetxearen eta bereziki, hezkuntza komunitate osoko eragileen inplikazioa lehenesten du. 

Izan ere, ikastetxeko taldekideak dira haurraren sozializaziorako lehen testuinguru egokiena. 

Testuinguru horrek eskaintzen duen hezkuntza espazio emozional hurbilak ematen duen konfiantza 

eta segurtasunean, norberaren lehen jarduera fisiko eta kirol esperientziak izatea da E2aren apustu 

estrategikoa. Bestetik, haur eta talde horien inguruan dauden profesionalek (klaustroa, kirol 

koordinatzailea eta kirol monitoreek) eta gurasoek dute haur bakoitzaren ezagutzaren berri. Aldi 

berean, eurak dira ikasleen premietara egokituko diren testuinguruaren eta interbentzioaren esku-

hartzearen kontrola gauzatu dezaketenak. Hala, E2ak hezkuntza eragileak burujabetu, ahaldundu 

eta gutxieneko baliabideekin hornitzea du helburu.  

Eragitea ikastetxeetan garatzen diren hiru programa hauek lehenetsiz egiten da: Multikirola 

Programa, Jolas-Hezi Programa78 eta Hastapeneko Jardueren Programa82. Horiek dira, hain zuzen, 

Ikastetxeko Eskola Kirolaren jarduera multzoa osatzen dutenak; alegia, ikastetxeetako hezkuntza 

komunitateak, udalen lankidetzarekin eta hurbileko gizarte eragileekin batera (bereziki, tokiko klub 

eta lurralde federazioen asistentzia teknikoaren bidez) aurrera eramaten dituzten foru-programak.  

Azpimarratzekoa da ikastetxean egiten diren kirol jarduera guztiak ez direla ikastetxeko eskola 

kiroltzat hartzen; ondorengo baldintza ezinbestekoa da eskola kirolari egotzitako helburuak 

bermatuko dituzten jarduerak antolatzeko: ikastetxeko kirol jarduerak Ikastetxeko Hezkuntza 

Proiektuan txertatuta egoteaz gain, ikasturteko planean egon behar dira. Ikastetxeko eragile guztien 

parte hartzea (klaustroa, gurasoak eta ikasleak) ezinbesteko da jardueren planifikazio, garapen, 

kontrol eta ebaluazioan. Baldintza hori noranzko bikoitzeko tokian-tokiko esku-hartze pedagogiko 

koherente eta kohesionatua bermatzeko zubia izango da, hezkuntza xedeak lortu asmoz eskola 

orduetako eta eskola orduz kanpoko pedagogia estrategiek bat egin dezaten.  

Jarraian, ikastetxeko eskola kiroleko hiru programen zehaztasunak jasotzen dira: 

4.2.4.1.1 KIROLEAN HASTEKO ESKAINTZA PROGRAMA. 

: Ikasturtero Foru Agindu81 bidez argitaratzen den programaren bidez, eskola-umeek eskola-

orduetan ez ohiko jarduera fisiko eta kirol jardueren esperientziak ikaskideekin bizitzeko aukera dute. 

GFAk federazioen bidez antolatutako jarduera horiek eskola orduetan burutzen badira ere, hastapen 

jarduerak ez dira Heziketa Fisikoaren ordezko. Heziketa Fisikoak, Heziberri69 bidez, berariazko 

curriculuma du eta, Hastapen Jardueren Programak, curriculumaren eduki batzuk gara ditzakeen 

arren, ez ditu ez ordezkatzen, ezta osatzen ere Heziketa Fisikoko ikasgaia.  

Tramite administratiboen gaineko ardura ikastetxerena bada ere, jardueren garapena klub edo 

federazioen bidez burutuko da ikastetxean bertan edo ikastetxetik kanpo. Hala, federazioak 

garatutako programek GFAren oniritzia beharko dute proposamena dagokion etaparako egokia dela 

bermatu asmoz. Era berean, federazioarekin elkarlanean, kirol modalitatearen ezaugarrien arabera 

hastapen adina zehaztuko da. Lehiarik gabeko eta abilezia desberdinak dituzten ikasleei egokitutako 

proposamena izanik, inklusioa bermatzeko testuinguru aproposagoa izan daiteke. Hori ziurtatu ezin 

den kasuetan, funtzio aniztasuna duten ikasleei bideratutako eskaintza sustatuko da. Ildo beretik, 

ahal dela, Diru-sarrerak Bermatzeko Errenta jasotzen duten familietako ikasleen parte hartzeko 

laguntzak bideratzeko ahaleginak egingo dira. 

E2arekin Hastapen Jardueren Programako hainbat ekintzek beren baliabideen berrikusketa eta 

berariazko sustapena jasoko dute: batetik, E2an ezarritako helburuenganako fideltasungatik eta 

bestetik, eta bereziki, Ikastetxeko Eskola Kirolaren gutxieneko eta ezinbesteko edukiak Gipuzkoako 

ikasle guztien eskura ipintzeko. Ildo horretatik Igeriketa Sustapen Kanpainako Hastapen Programak 

lehentasuna izango du, Gipuzkoako haur guztiei igerian ikastea helburu duena. Horrez gain, kirol 

modalitate ugari ezagutzeko eskaintza zabala proposatuko da, besteak beste, mendizaletasuna, 

herri kirolak, izotz irristaketa, txirrindularitza, padela, bela, eta abar. 

4.2.4.1.2 JOLASHEZI78. 

Aurrez aipatu bezala, 6-8 urte bitarteko haurrei bideratutako eskaintza da. Jolasa tresna nagusia eta 

lehiaketarik gabeko testuingurua izanik, abilezia mota desberdinak dituzten haurren partaidetza 

sustatzeko aukera paregabea eskaintzen du. Bestetik, praxiologia motorra oinarri, haurraren 

garapenari egokitutako domeinu desberdinetako jarduerak modu sekuentziatuan eta logikoan 

proposatuko dira: banako jarduerak, buruz burukoak, kolaboraziokoak, oposizio-kolaboraziokoak, 

gorputz adierazpenekoak eta ziurgabetasuna eskaintzen duten espazioetan garatutakoak. Domeinu 

bakoitzak haurren garapenean esanguratsuak izan daitezkeen aspektu desberdinak lantzeko 

aukera eskaintzen du. Programaren ezaugarriok kontuan hartuz, E2 egituran proposatzen da 

kategoria horietan, bereziki, nesken ahalduntze motorra garatu eta, EKI estrategien bidez, funtzio 

aniztasuna duten eta ez duten ikasleen partaidetza areagotzea. 

 

4.2.4.1.3 MULTIKIROLA . 

Partaidetza ibilbide barruan kokatzen den eskola orduetatik kanpoko programa antolatua da. 

Zehazki, hiru jarduera motez osatua dago: Batetik, parte hartzeko lehiaketak eta bestetik, hastapen 

jardueretako kirol anitz jarduerak eta kirol topaketak.  Multikirola Programa ikastetxeak garatuko 

duen ikasturte osoko eskaintza komunitarioa da, astean zeharreko saio eta larunbatetako topaketez 

eta parte hartze lehiaketez osatua dago. 

Komunitario bezala izendatzeak asmo bikoitz bat bilatzen du. Batetik, barrura begira, ikastetxeko 

komunitateko eragile denak batera eta elkarrekin lanean jartzea bilatzen duelako: klaustroa, 

gurasoak, eskola kirol koordinatzaile eta monitoreak eta noski, ikasleak berak. Bestetik, eta kanpora 

begira, komunitarioa da auzo/herri/eskualde ikuspegia duelako. Ikastetxeko komunitateak beste 

hezkuntza komunitateekin batera, udalaren bitartekaritzarekin eta gizarte eragileekin (klubak, 

federazioa, GFA, kirol-zerbitzu enpresa, udaleko gainerako zerbitzuak, eta abar) hartu emanean 

garatzen dutelako Multikirola Programa. (ikus 15. irudia).  

                                                          15. Irudia. Ortuzar (2005)83. GFAk egokitua. 

Programa unibertso motorraren aniztasunean oinarrituko da eta, horregatik, kirol eta jarduera 

fisiko aukera anitz eskaintzeaz gain, irakaskuntza-ikaskuntza testuinguru ugari eta 

desberdinak eskainiko dizkio ikasleari, bereziki, domeinu eta espazio desberdinetan joko-

jolas egoerak, besteak beste: natura eta ziurgabetasuneko testuinguruak, bakarkako 

jarduerak, buruz buruko norgehiagokak, kooperazio hutsekoak edota kooperazio-oposizio 

talde egoerak. Bestetik, jarduera ez antolatutako eta ikasleek autogestionatutako 

jardueretarako abagunea ere eskainiko du, gehienbat gozamenera bideratutako jarduerak 

eskainiz. Ezaugarriok ikasleen barne-motibazioa, lehiaketa sena eta parte hartzea sustatuko 

dituzte37. Hala, abilezia desberdinak dituzten eskola-ume gehiagok esperientzia positiboa, 

lorpena bizitzeko eta kapitala eskuratzeko aukera berdintasuna bermatuko da67. 

Bestetik, ikasturtean zehar, ardatza ikaslearen taldea izango da, egun Gipuzkoako ikastetxe 

gehienen antolaketa jarraituz. Talde esperientzia kolektibo aberasgarriak sortzea da helburu, 

hortik eta horregatik, eta jarduera moten gainetik, talde izaera mantentzea da garrantzitsua. 

Taldeak ematen duen babesean eraikiko dute ikasleek beren kirol hastapenaren historia. 

Bestetik, ikasturtean zehar eskola kiroleko talde egonkorrak mantentzeak aukera ematen du 

proposatuko diren kirol esperientzia anitzetan gidoi bat eta oinarrizko abilezietan eboluzio 

bat bilatzeko. Horrez gain, taldea komunitate txiki bat izanik, taldearen barne-harremanak 

garatzeko, helburuak elkarrekin lantzeko, talde lana eta elkarrekiko errespetua sustatzeko, 

eta bestelako trebetasunak lantzen lagundu dezake. Egia da taldekideak edo monitoreak 

ikasturtean aldatzeak beste onura batzuk ere ekar ditzakeela: lagun berriak, irakaskuntza 

estilo berriak, eta bestelakoak. Hala ere, E2 ereduak talde egonkorrak lehenestea 

proposatzen du, besteak beste, taldearen kudeaketarako eta hiritarrak hezitzeko eskaintzen 

dituen aukerengatik. Horretarako, Multikirola Programan parte hartzen duten eskola-umeek, 

taldeko monitorearekin batera, ikasturtean zehar kirol modalitate desberdinak elkarrekin 

praktikatuko dituzte.  

Orain arte aipatutako ezaugarriek testuinguru inklusiboak eskaintzeko aukerak areagotzen 

ditu. Ildo horretatik, Eskola Kirola Inklusiboko (EKI) estrategiak eta Eskola Kirola Egokituko 

(EKE) taldeak Hezkuntza Komunitateak berak (ikastetxeek), Multikirola Programaren 

antolaketa eta baliabideekin batera, modu integratuan antolatzea izango da helburu. Izan 

ere, hezkuntza komunitateak du aniztasun funtzionala duen ikaslearen eta beronen 

testuinguruaren informazio zehatza, bai eta familiarekin gertuko harremana, ezinbesteko 

baldintzak direnak funtzio aniztasuna duten ikasleei jarduera fisikoa eta esperientzia 

esanguratsuak eskaintzeko.  

Jarraian EKI estrategiak eta EKE Programaren nolakotasuna jasotzen da. 

4.2.4.1.4 Eskola Kirol Egokituko (EKE) Programa:  

6-21 urte bitarteko aniztasun funtzionala duten haur eta gazteei zuzenduta dagoen programa da. 

Eskola kiroleko ohiko taldean beren parte hartzea bermatzeko zailtasuna duten ikasleei 

zuzendurikoa. Bereziki, eskola kiroleko kudeaketa eta antolaketa “desgaitasunek” ikasle horien 

parte hartzea testuinguru inklusiboetan bermatu ezin diren kasuetarako garatzen den programa da. 

Tokiko erakunde eta Kirol Egokituen Gipuzkoako Federazioaren bidez, 2022-23 ikasturterako 

gutxieneko EKE eskaintza bat bermatu nahi da Gipuzkoako eskualde guztietan.  

Begirada inklusibo batetik, ordea, azken helburua EKE taldeak Multikirola Programaren parte izatea 

da. Horretarako, bi urrats planteatzen dira: (1) 2022-23 ikasturterako aniztasun funtzionala duen 

ikasle gipuzkoar orok bere ikastetxearen bidez EKE taldeen informazioa eta eskaintza jasotzea, eta; 

(2) EKE taldeak Ikastetxeko Eskola Kirolaren berariazko antolaketaren parte izatea. Bide horretan, 

2020-21 ikasturtean, EKE programak Gipuzkoako Eskola Kirola egitura normalizatuen baitan 

antolatzeko lehenengo tokiko esku-hartzeak gauzatu dira. Horretarako, aurretiazko ezinbesteko 

baldintza delarik tokiko eskola kirolaren egituraren gutxienezko eta oinarrizko egituraketa heldu bat 

bermatzea. 

4.2.4.2  Kluben Eskola Kirola. 

Kluben eskola kiroleko eskaintzaren zati nagusi bat parte hartzeko ibilbidean kokatzen da. Berau 

osatzen duten elementuak dira, zehazki, parte hartzeko lehiaketak, topaketak eta kirol-bakarreko 

hastapen  jarduerak. 

 Parte hartzeko lehiaketa jarduerak: Eskola orduetatik kanpoko jarduera antolatuak dira, 

oro har, asteburuetako lehiaketez osatuak. Ikasturtean zehar kluben eskolen arteko lehiaketa 

kopurua mugatua izango da. Era berean, ikasturtean zehar jarduera horietan parte hartzen 

duten klubek Gipuzkoako Eskolarteko Lehiaketetan parte hartzeko aukera izango dute 

(alebinetatik aurrera). Salbuespen batzuk ezik, benjamin kategorian ez da lehiaketarik 

egongo eta asteburuetako topaketek ordezkatuko dituzte egungo eskolarteko lehiaketak. 

Alebin kategorian, lehiaketak antolatu ahalko dira Ikasturteko Eskola Kirola Programak 

xedatutako ezaugarri eta kopuruen arabera. 

 Topaketak: kluben eskolak batera elkartzen dituzten jarduera kolektiboak dira. Inoiz ez dira 

lehiaketa izango, nahiz eta lehia egoerak programatu ahalko diren. Lehiaketarik ez egoteak 

erakarriko duena da sailkapenak ez egitea ezta emaitzarik ere ez argitaratzea. 

 Kirol-bakarreko hastapen jarduerak: kirol bakarreko ikas-iraskakuntzan oinarritzen diren 

jarduerak, kirol kluben ohiko entrenamendu saioak.  

Ikasle guztiei kirol aniztasunaren onurak bizi eta biziarazteko, kluben eskaintzetan parte hartu ahal 

izango dute, soilik, Multikirola Programan parte hartzen duten ikasleek. Izan ere, soilik, irizpide 

horrekin berma baitaiteke ikasle guztiei ahalik eta unibertsalena, inklusiboena eta irisgarriena izango 

den oinarrizko hastapen eredua.  

4.2.4.3 EKI estrategia. 

Helburua funtzio aniztasuna duten eta ez duten ikasleek kirol jardueretan elkarrekin aritzea 

du.Estrategi hau eskola adineko edozein eragilek eraman dezake aurrera, izan ikastetxea, kluba 

edota udala. 

Estrategia hau integrazioaren kontzeptuaz haratago doa. Izan ere, funtsa ikasle guztiek parte hartze 

esanguratsu bat izateko testuingurua moldatzea da, hots, testuinguru bizigarriak (habit-able) 

eraikitzean datza abilezia desberdinak dituzten ikasleen esperientzia positiboa bermatu asmoz66. 

Beste era betara esanda, egokitzapenak ez dira funtzio aniztasuna duen ikaslearen beharrak 

asetzeko baliabideak.  

Estrategia hori, testuingurua eta monitore/entrenatzailearen begirada eta ezagutzaren arabera, 

modu desberdinetan bideratu daiteke. Kasu batzuetan taldean bigarren teknikari bat txertatuz gauza 

daiteke. Bestetan, saioaren edukiak egokitzeko eta harremanak bideratzeko begirada kritiko eta 

kontzientea baino ez da behar. Edonola ere, EKI estrategia garatzeko ezinbestekoa da ikasleen 

abilezia anitzak taldearentzako aberasgarri direla ulertzea. Beraz, EKI estrategia taldekide guztien 

behar eta interesak asetzeko tresna da.  

EKI estrategia bat abiatzeko urratsak84 xehetasunez jaso dira. Bide horretan, GFAk hainbat baliabide 

ipini ditu eragileen esku; EKI gida85, Kirol Egokituen Gipuzkoako Federazioren bidez gauzatzen den 

aholkularitza zerbitzua32 eta berariazko diru-laguntza ildo bat. 

EKI estrategia lehentasunezkoa izanik ere, azpimarra ipini behar da desgaitasun guztiak eta 

pertsona guztiak ezingo direla estrategi honetan txertatu. Zenbait egoerek beren premiei hobetu 

erantzungo zaizkie aparteko testuingurutan, eta horretarako daude EKE taldeak. 

E2an oraingoz, inklusioa sustatzeko baliabideak aniztasun funtzionala duten ikasleei mugatu badira 

ere, etorkizunari begira, EKI estrategia bestelako kolektibo zaurgarriek bizitzen dituzten bazterkeria 

eta desparekotasun egoerei aurre egiteko baliagarria izan daiteke.  

4.2.5  Errendimenduan hasteko ibilbidea eta kirol talentuak eta promesak hautemateko ibilbideak: 

Federazioen bidezko Eskola Kirola. 

Aurrez esan bezala, errendimenduan hasteko ibilbidean eta kirol talentuak eta promesak 

hautemateko ibilbidean ondorengo jarduerak garatuko dira: hautemate jarduerak, teknifikazio 

jarduerak, errendimenduan hasteko lehiaketak eta lehiaketa mugatuak. Jarduera bakoitzaren 

helburuak eta partaidetza kupoak Euskadiko 125/2008 Eskola Kiroleko Dekretuan6 zehazten dira. 

Antolaketari dagokionez, orain artekoa izaten jarraituko du: GFA eta federazioaren artean 

adostutako programak izango dira, horiek bi erakundeen arteko kolaborazio hitzarmenetan jasoko 

direlarik. Federazioa izango da jarduera horien kudeaketaz ardurako dena, funtzio publiko 

delegatua moduan. 

4.3 Egituraketaren koordinazioa.  

Aurreko bi ataletan, helburuak eta haiek erdiesteko baliabideen antolaketa nola izango den adierazi 

da. Hurrengo atal honetan, eragileen egitekoak eta haien arteko antolaketak nolakoak izango diren 

azaltzen da.  

Antolaketak lau koordinazioa maila ditu.  

 ERKIDEGO MAILAKO KOORDINAZIOA.  Alde batetik, Euskadi mailan eskola kiroleko eredu 

homogeneo baten alde, Eusko Jaurlaritza eta lurralde aldundien arteko koordinazioa 

garatuko da. 

 LURRALDE HISTORIKO MAILAKO KOORDINAZIOA. Berton, Gipuzkoako Eskola Kiroleko 

Lurralde Kontseilua eta lurralde mailako koordinazioa zehaztuko da. 

 HERRI EDO ESKUALDE MAILAKO KOORDINAZIOA. GFAko kirol zuzendaritza, aurrerago 

sakonago azalduko diren 18 eskola kirol eskualde/herri identifikatu ditu. Eremu horietako 

bakoitzak berariazko ezaugarriak ditu eta xehetasun gehiago ematen da koordinazio maila 

honen atalean.  

 IKASTETXE MAILAKO KOORDINAZIOA. E2ak ikastetxeko eskola kirolari ematen dion 

garrantzia dela-eta, ikastetxea osatzen duten hezkuntza komunitateko eragileen balizko 

koordinazio eredu bat garatzen da puntu honetan.  

Jarraian koordinazio maila bakoitzaren garapena: 

16. Irudia. Gipuzkoako Eskola Kiroleko egituraketaren koordinazioa maila ezberdinetan. 

 

Jarraian maila bakoitzeko antolaketa garatzen da.  

4.3.1 Autonomia Erkidego mailako antolaketa.  

4.3.1.1 Autonomia Erkidegoko Erakunde Komunak. Eusko Jaurlaritza. 

Erakunde Komunei dagokie eskola kirolaren oinarriak eta printzipioak erregulatzeko araudia egitea; 

baita, berari dagozkion kirol-araubidea eta lehiaketak antolatzea.6  

Horregatik, Eusko Legebiltzarra, botere araugile bezala, Euskadi osorako den eskola kiroleko marko 

juridikoa ezartzen du. Ostera, eta berariazko exekuzio eskumenekin, Eusko Jaurlaritzako Jarduera 

Fisiko eta Kirol zuzendaritzak horiek garatzen ditu. Batetik, aldundiekin elkar koordinatuz eta 

bestetik, Euskadiko Eskolarteko Jokoak antolatuz.  

4.3.1.2 Eusko Jaurlaritza eta lurralde aldundien arteko koordinazioa.  

Hiru lurralde historikoetako eskola kirol irizpideak harmonizatu eta uztartzeko(bereziki, lizentzia 

federatuak jaulkitzeko hastapen adinei dagokienez); eta, erkidegoko ekimenak (protokoloak, 

formazioak eta abar) modu bateratuan egiteko Eskola Kirolaren Euskal Batzordea osatzen da. 

Batzordeak mi lan mahai ditu; bata, hiru aldundietako kirol zuzendariek eta Eusko Jaurlaritzako kirol 

zuzendariek osatzen duten ordezkaritza mahaia; eta bestea, teknikoa, erakunde bakoitzeko 

teknikariekin osatzen dena eta gutxieneko hilean behin koordinatzen dena.  

Bitxikeria bezala adierazi, oraindik orain, batzorde honek ez duela lege mailako onespena jaso eta 

urtetan gaiak behar zuen premiatik sortua izan zela.  

4.3.2 Lurralde Historiko mailako koordinazioa.   

4.3.2.1 Lurralde Historikoko Organo Komunak. 

Lurralde historikoko organoei dagokie eskola kiroleko araudia garatzea eta gauzatzea, udal 

administrazioekin koordinatuta6. Gipuzkoako Batzarrek dute botere araugilea eta Gipuzkoako Foru 

Aldundiak araubidea gauzatzekoa.  

E1aren 30 urtetan, ez da araubide autonomikoaren Gipuzkoako garapen juridikorik egin, eta eskola 

kirolaren kudeaketa, bereziki, Foru Agindu bidez argitaratzen den Urteko Eskola Kirol Foru 

Programa bidez egin da.  

E2k, egungo eta etorkizuneko eskola kirolaren garrantziaz jabetuta, botere legegilearen aukera 

jorratuko du Gipuzkoako Eskola Kiroleko Foru Dekretu bat eginez, 4.2.1. atalean, luze eta zabal, 

jaso eta azaldu den moduan.  

Horrez gain, GFAk bere gain hartu behar du aitzindaritza eginkizuna, eskola kirolaren antolaketa 

eta partaidetza sustatuz, gizarte bilakaerari egokitzen diren politikak garatuz.  

Ondorioz, GFAren eginkizunak ondorengoak dira:  

- Eskola adineko jarduera fisikoaren eta kirolaren arloko Autonomia Erkidegoko 

araudia garatzea. 

- Gipuzkoako Eskola Kiroleko Programa prestatzea, onartzea eta gauzatzea, azken 

hau udal-administrazioarekin koordinatuta. 

- Lurraldeko kirol-federazioak onartzea, haiei laguntzea, finantzatzea, haietan esku 

hartzea eta kontrolatzea (beren funtzio publikoak betetzen dituztela bermatzeko), 

beren jarduera pribatua kaltetu gabe. Horretarako, Gipuzkoako Federazioen 

hitzarmenak presatzea, laguntza teknikoa aurrera eraman ahal izateko.  

- Eskola kirola kudeatzeko eta artatzeko egitura espezifikoen sorrera eta garapena 

sustatzea, bai udaletan bai ikastetxeetan, aholkularitzaren bidez eta finantzaketan 

parte hartuz.  

- Udal teknikariekin lankidetzan aritzea eskola kiroleko programaren exekuziorako. 

- … 

4.3.2.2 Koordinazio guneak. 

Aldundiko kirol zuzendaritzak koordinaziorako 4 gune eraiki ditu: 

- Eskola Kiroleko Lurralde Kontseilua. 

- Udalekin koordinazioa. 

- Ikastetxe eta eskualde/herrietako eskola kirol erreferenteekin koordinazioa. 

- Lurralde federazioekin koordinazioa. 

Horiekin guztiekin Aldundiko Eskualde bulegoak daude.  

4.3.2.2.1 Eskola Kiroleko Lurralde Kontseilua.   

Lurralde antolaketarako koordinazio tresna nagusia Eskola Kiroleko Lurralde Kontseilua da. 

Partaidetza izaerako aholkularitza organo bat da. 1995/96 ikasturtetik aurrera ikastetxeetako, 

udaletako, kirol federazioetako eta Kultura, Lankidetza, Gazteria eta Kirol Departamentuko kideak 

biltzen ditu, gutxienez, urtean bitan.  

39/1998 Foru Dekretuan89 eta 1998ko iraileko Foru Agindu90 bidez jasotzen da bere xede eta 

funtzionamendua. Kontseilu honen funtzio nagusien artean, azpimarratzekoa da GFAk urtero onartu 

behar dituen eskola kiroleko programei buruzko eta eskola kirolaren arloan onartuko dituen aparteko 

planei, programei edo xedapenei buruzko iritzia ematea dela89. 

4.3.2.2.2 Udalekin koordinazioa. 

Udala kirol antolaketarako oinarrizko esparrua da. Udalak dira herritarrengandik hurbilen dagoen 

administrazioa. Gainera, kirol eta jarduera fisikoaren sustapenaren baliabideetan, udalak dira 

baliabide gehien dituen kirol eragilea; beraz, beraien parte hartzea ezinbestekoa da eskola kirolaren 

garapenean. Horregatik ere, ezinbestekoa da ere, tokiko erakundeek beren kirol hastapen udal 

politika landua, adostua eta jasoa edukitzea. Egun oraindik udal gutxi dira hori egin eta 

erreferentziazko agiri batean jaso dutenak.  

Lege aginduz, udalei dagokie, aldundiekin koordinatuta, Urteko Foru Programen garapena egitea. 

Bide horretan, E1ean, udalei ondorengo funtzio hauek jaso zitzaizkien:   

- GFArekin harremana izatea, eskola kiroleko informazio eta datuak partekatuz, bai eta GFAk 

proposatzen dituen bilera eta ekimenetan modu aktiboan parte hartuz.  

- Udalerriko eskola kiroleko helburuak kirol politiketan jasotzea eta helburuok gauzatzeko 

finantzaketan parte hartzea, horretarako aurrekontu propioa prestatuz eta kudeatuz.   

- Herri titularitateko kirol instalazio guztiak eskola kirolaren eskura jartzea, instalazio horien 

erabilera koordinatuz.  

- Udalerrian garatzen diren eskola-adineko jarduera guztiak eskola kiroleko araudi eta 

helburuekin bat egiten dutela eta horiek eragozten ez dituztela bermatzea. Hala ez denetan, 

udalaren eskumenen baitako neurriak hartzea.  

- Tokiko ikastetxeekin hitzarmenak finkatzea. 

- Eskola kirolaren kudeaketarako herri edo eskualde mailako egitura sortzeko eta garatzeko 

bultzada ematea eta koordinatzea, behar diren giza baliabideak, ekonomikoak edota 

materialak eskura izateko formulak landuz. Bertatik, ondorengo eginkizunak zehazten dira:  

 Udalerriko eskola kiroleko jardueren plana prestatzea, GFAren Eskola Kiroleko 

Programako helburu eta edukietan oinarrituta. 

 Jarduera guztien garapena koordinatzea, bereziki, udalerriko kirol instalazio publiko 

eta pribatuen erabilera koordinatua sustatuz. 

 Udalerriko edo eskualde mailako eskola kiroleko mahaiekin harremana izatea eta 

modu koordinatuan aritzea.   

 Udalerriko kirol kluben jardueren kontrol teknikoaren jarraipena egitea.  

 Kirol egituren jarduerak baimentzeko dagozkion ziurtagiriak tramitatzea.   

 Beste udal batzuekin koordinatzea, eskualde mailako jarduerak burutzeko.  

 Eskola kiroleko monitoreen formakuntzan laguntzea.  

 Informazio zabaltzea eta komunikazio ekimenetan parte hartzea.  

 Beharrezkoak diren bestelako administrazio lanak egitea.  

 Udalerriko eskola kiroleko eragileei aholkularitza eskaintzea eguneroko 

eginkizunetan. 

4.3.2.2.3 Ikastetxe eta eskualde/herrietako eskola kirol erreferenteekin koordinazioa 

Gipuzkoako ikastetxe gehienek dute erreferentziako eskola kiroleko koordinatzaile bat, zeinak aldi 

berean, ez beti baina bai gehienetan, udal edo eskualde mailako beste erreferente bat duen.  

Bestetik, kirol foru zuzendaritzak eskola kiroleko eskualde batzuetarako berariazko foru 

erreferenteak ditu. 

Batzuk eta besteak, SARS-CoV-2 pandemia garaian, elkar koordinatzeko lan-dinamika bat abiatu 

zuten Informazio eta Komunikazioaren Teknologia berrietan oinarritu tresnei esker. Komunikazio 

maila hori oso ongi iritzia izan zen eragile guztiengatik. Eta horregatik, E2k koordinazio mahai hau 

bereganatuko du. Koordinazio honek Aldundiarentzako informazio iturri aberats izateaz gain, tokiko 

eskola-kirol egituren arteko elkar ezagutza partekatzeko foroa ere izango da. Ikasturtean zehar 

gutxieneko hiru bilera antolatuko dira eragile guzti horien artean.  

4.3.2.2.4 Lurralde federazioekin koordinazioa. 

Egungo araubidea eskutan, eginkizun publiko eta administratiboei dagokionean, Lurralde 

federazioei dagokie eskola kiroleko jardueren asistentzia teknikoa egitea.6 

Horiek horrela, federazioek eskola kiroleko jardueren alderdi teknikoak zuzendu, koordinatu eta 

haien jarraipena egitea dagokie. Lehiaketa jardueren kasuan, gainera, dagokie: egutegiak eta 

jardunaldiak prestatzea, epaileak izendatzea eta kontrolatzea, aktak egitea, sailkapenak egitea eta 

zabaltzea, eta, hala badagokio, lehiaketa-batzordearen bitartez zigor-araubidea aplikatzea. Hala, 

eskola kiroleko esparruan, lurralde federazioak dira dagokien modalitate edo diziplina(k) antolatzeko 

arduradunak, beti ere, eskola kirola arautzen duten printzipio eta helburuak aintzat hartu eta horiekin 

lerratuta.  

Bide horretan, Aldundi eta lurralde federazioen arteko harremana sendoa izango da, sortzen diren 

erronka, ekimen eta proposamen berriak elkarrekin adostu eta garatzeko. Era berean, Eskola 

Kiroleko Urteko Foru Programa lurralde federazio eta aldundiaren artean adostuko da, eskaintza 

momentuko egoerari eta ezagutza zientifikoari egokituz. 

4.3.3 Herri edo eskualde mailako koordinazioa. 

Foru zuzendaritzak Gipuzkoako eskola kirola 18 eremu hauetan sailkatu du: 

1. Hondarribia. 

2. Irun. 

3. Oarsoaldea. Pasaia, Lezo, Oiartzun eta Errenteria. 

4. Donostia. 

5. Buruntzaldea. 

a. Hernani (Ereñotzu)-Astigarraga. 

b. Andoain, Urnieta, Lasarte-Oria eta Usurbil (Zubieta eta Aginaga) 

6. Aiztondo Bailara. Amasa-Villabona, Zizurkil, Aduna, Asteasu, Larraul eta Alkiza.  

7. Tolosaldea. 

a. Tolosa, Ibarra, Irura eta Anoeta. 

b. Lizartza, Orexa, Gaztelu, Leaburu-Txarama, Belauntza, Elduaien, Berrobi eta 

Berastegi.  

c. Alegia, Amezketa, Abaltzisketa, Orendain, Baliarrain, Ikaztegieta eta Altzo. 

d. Albiztur, Bidania-Goiatz eta Hernialde. 

8. Goierri. 

a. Legorreta, Itsasondo, Arama, Altzaga, Gaintza, Zaldibia eta Ataun. 

b. Ordizia, Beasain eta Lazkao. 

c. Ormaiztegi, Ezkio, Itsaso eta Gabiria. 

d. Idiazabal, Zegama, Segura, Mutiloa eta Zerain. 

9. Urola Garaia. Legazpi, Zumarraga eta Urretxu. 

10. Urola Erdia edo Iraurgi Bailara. Azkoitia, Azpeitia, Errezil eta Beizama. 

11. Ekialdeko Urola Kosta. Orio, Aia, Zarautz eta Getaria. 

12. Mendebaldeko Urola Kosta. Zumaia, Zestoa eta Aizarnazabal (Aizarna eta Arroa Behea). 

13. Debarro Behea: Deba (Itziar), Mutriku eta Mendaro. 

14. Elgoibar. 

15. Eibar eta Soraluze. 

16. Bergaraldea: Bergara, Elgeta eta Antzuola. 

17. Leintz Bailara: Arrasate, Aretxabaleta, Eskoriatza, Leintz-Gatzaga eta Aramaio. 

18. Oñati. 

17. Irudia. Gipuzkoako Eskola Kiroleko 18 eskualdeen mapa. 

Eskualde horiek (eta haien azpi eta barne sailkapenak) egiteko irizpide nagusia etorkizunari begirako 

balizko antolaketak diren ustearen gainean egin dira: geografikoki hurbilak direlako, etorkizun 

bateratu bateko konponbidea izan dezaketelako edota bertoko eragileek hala egitea erabakitzen 

dutelako. Sailkapen hori ez da ez irmo ezta itxia ere. Ireki eta dinamikoa da; bereziki eragile 

bakoitzak bere eskualde eta eskuduntzen barnean egin ahalko dituen urratsei zor zaien 

begiruneagatik beragatik.  

E2 egiten duen proposamenaren eztabaidarako abiapuntua baino ez dira. 

Tokian tokiko baliabide eta aukeren arabera antolaketak desberdinak dira eta izango dira. Hala ere, 

komun eta bateratua den irizpide nagusia ikastetxea erdigunean kokatzen duen kirol hastapen 

eredua da.  

 Badaude, hainbat eskualde koordinazio organo eta erreferentziako pertsonak dituztenak 

(Oarsoaldea, Elgoibar, Oñati, Irun, Leintz bailara edo Urola Kosta biak, adibidez) eta, badira beste 

batzuk, elkar koordinatuta jarduten duten arren, erreferentziazko pertsona edo organo argirik ez 

dutenak (Tolosaldea, Aiztondo Bailara eta Goierri, adibidez). Bi eredu hauen bitarteko espektro anitz 

batean kokatzen dira Gipuzkoako Eskola Kiroleko eskualde guztiak. 

E2 berrantolaketak eskualde/herri mailako ikuspegi hauek aintzat hartuko ditu eta tokian tokiko 

konponbideak artikulatuko diren arren, gutxieneko ordezkaritza eta eredu bat proposatzen ditu. 

Eskualde bakoitzeko eskola kirolak gutxieneko udal eta ikastetxeen arteko ordezkaritza osaketa bat 

izango du: Toki edo eskualde horretako Eskola Kiroleko Mahaia.  

Mahaiak, aldi berean, antolaketarako bi lan-talde izango ditu: 

- Eskola Kiroleko Tokiko Egitura: Erakunde nagusien ordezkaritza gorenaz osatuta egongo 

da. Bere izate arrazoia urteko eskola kirol programari dagokion babesa eta indar publikoa 

ematea izango da. Mahaia goren honek gutxieneko partaide batzuk izan beharko ditu: 

Udalen kasuan, tokiko udal erakundeak izendatzen duen ordezkari politiko gorena izango da 

eta, ikastetxeen kasutan, zuzendaria. Horiez gain edo batera, bestelako teknikari eta 

ordezkariek osatu ahalko dute; baina, lehenek parte hartzea ezinbesteko zaio Aldundiari. 

Organo goren hau urtean gutxienez bilera bat izango du, ekainean; zeinetan, hurrengo 

ikasturteko Eskola Kiroleko Programa jaso eta euren erakundeetako ordezkaritza 

gorenetako batzarretara eramango duen: Udaletan, plenotara eta, ikastetxeetan, bakoitzari 

dagokion ordezkaritza organo gorenera (Eskola Kontseilua, artezkaritza,…). 

 

- Eskola Kiroleko Antolaketa Mahaia: Mahai honek intendentzia funtzioa du, eta ikasturteko 

antolaketa eta administrazioari erantzutea du xede. Tokian tokiko ezaugarri eta 

baliabideetara egokituta egongo den arren, gutxienez, ikastetxeetako eskola kirol 

koordinatzaileekin (edo haiek ordezkari gisa ezarritakoekin) osatuta egon beharko du.  

Mahai hauetan bietan kluben eta bestelako kirol eragileen (dagokion kirol enpresa, federazio bat 

edo beste) parte hartzea sustatu ahalko da; beti ere, haien ahots eta ekarpenak jasotzeko. 

Erabakietarako, eta E2ko ardatza ikastetxeak diren heinean, azken erabakiak eurek berek izango 

dute tokiko udalekin batera. 

Azkenik adierazi, hainbat ikastetxek eta udalek berariazko egituraketa juridikoak osatu eta osatzen 

ari direla. Egituraketok baliabideen antolaketarako konponbide bat dira eta, bere horretan, ez dute 

zertan helburu bilakatu behar. 

Tokiko eragileen helburua ikasleak berak dira eta aurreko ataletan adierazi den bezala, 

ezinbestekoa da, eskola kiroleko helburuak erdietsi nahi badira, tokiko hezkuntza komunitatea eta 

tokiko udal erakundeak, GFAren koordinazioaz, helburu bateratu eta beraren inguruan batzea. 

Soilik, helburuak zehaztu eta elkar onartutakoan, orduan, izango da berregituraketen garaia.  

Erantzun beharreko erronka galdera bakarra da: Zein eta nolako kirol hastapen eredua nahi dute 

herri honetako udal gobernu eta ikastetxeek?  

4.3.4 Ikastetxe antolaketa maila.  

Bigarren atalean, helburuetan, eta hirugarrengoan, edukien antolaketaren atalean, zehaztasun osoz 

adierazi eta argudiatu da Gipuzkoako jarduera fisiko eta kirol hastapen eredua ikastetxe eta 

hezkuntza komunitatea ipintzen dituela hastapenaren erdigunean.  

Horregatik, E2k, foru eta baita tokiko baliabideak hezkuntza eragile horien Ikastetxeko Eskola Kirol 

jardueretara bideratzen ditu lehentasunez. Baina horretarako, ezinbestekoa da ikastetxe komunitate 

barruko eragileen antolaketa sendo bat eraikitzea. 

Hezkuntza Komunitatea osatzen dute ikastetxeko eragileak dira:  

- Irakaslegoa. Klaustro eta zuzendaritza. 

- Gurasoak. 

- Ikasleak.  

- Eskola kiroleko zuzeneko eragileak. 

o Eskola kiroleko koordinatzailea. 

o Kirol monitoreak. 

- Eskola Komunitate kanpoko eragileak: udala, klubak eta kirol zerbitzu enpresak. 

Eragileen sare trinkoa osatzeko eragile bakoitzak bere egiteko zehatza ezagutzearekin batera, 

egiteko hori egitasmo idatzi batean jaso, eta beharrezko den ikastetxeko bakoitzeko prozeduren 

arabera, onartu behar du. 

Komunitate osoaren erreferentziazko agiri nagusia Ikastetxeko Hezkuntza Proiektua dira; eta beraz, 

eskola kiroleko jarduerak bertan jasota egon beharko dira. Gogora ekarri kirolak zehazki eta 

jarduera-fisikoak orokorrean, duen zeharlerrotasunean jarduteko ahalmenagatik, berebiziko tresna 

baliagarria dela komunitate horrek erdietsi nahi dituen helburuen lorpenerako. 

Ikastetxeko Hezkuntza Proiektuak epe luzeko agiri dira. Horiek, ikasturteko epeetara jaisteko 

Ikasturteko Hezkuntza Planak egiten dira. Hemen ere, eskola kiroleko jarduerek tokia izan beharko 

dute.  

Eskola Kiroleko Programa, ezinbestean eta nahi eta nahiez, Hezkuntza Proiektuaren xede eta 

asmoekin erabat lerratuta egon behar du. Ikasturteko ikastetxeko Eskola Kirol Programa, eskola 

kiroleko koordinatzaileak eta klaustroko Heziketa Fisikoko arduradunek (daudenetan) prestatu behar 

dute, klaustroak onetsi eta, azkenik, ikastetxeko Ordezkaritza Organo Gorenak bere egin eta onartu. 

Emaitza bera baino prozedura berak du garrantzi handia, azken finean, eragile desberdinen arteko 

hitzarmen kolektibo bat baita, zeinetan helburu komunak erdiesteko konpromiso kolektibo bat 

jasotzen duen. 

E2ren proposamen zehatza da, ikastetxeko eskola kiroleko lau programa nagusiak Ikasturteko 

Planean jasotzea, organo gorenean onartu eta ikasturte amaieran haien balorazioa egitea.  

Kirol programak, xehetasun osoz 4.2.2 puntuan izan dira jorratuak. Zenbait ikastetxek, ez dituzte 4 

programak garatuko, soilik ahal eta interesatzen zaizkiena. Gogoratze aldera, hemen E2aren hezur 

muin diren lehentasunezko kirol programa erreferenteak:  

- Multikirola Programa. 

- Jolashezi programa. 

- Eskola Kirol Egokitua (EKE) Programa. 

- Hastapen Jardueren Programa. 

2021-22 ikasturtean, Gipuzkoan LHko etapa zuten 209 ikastetxe zeuden, erdia hezkuntza sailekoak 

dira, alegia, publikoak (108); gainerakoak kontzertatuak edo pribatuak ziren (101). Bai ebidentzia 

zientifikoak, baita jarduera fisikoa sustatzeko gomendioak eta baita eskola kiroleko araudiak 

ikastetxea erdigunean jartzen badute ere, Hezkuntza Sailak berak ez du inongo estrategia eta 

baliabiderik ahalbidetu ikastetxeko eskola kirola sustatzeko. 

Bide horretan, tokiko udal eta eskola komunitateek berek, Aldundiaren parte hartze aktiboarekin, 

ahalbidetu dute ikastetxeetako Eskola Kiroleko Programak gauzatu eta garatzea. Tokian tokiko 

eragile bakoitzaren inplikazioa ez da bera izan eta, ondorioz, eskola kirolak dakartzan koordinazio 

eta ikas-irakaskuntza egitekoak ere modu desberdin eta anitzetan garatu dira oinarri berdin baina 

garapen desberdinarekin.  

Desberdintasun horretan guztian bada Gipuzkoa berdindu eta aldi berean gainerako lurraldeetako 

kirol hastapen eredu desberdina izatea eramaten duen gako bat: Batera edo bestera, hobeto edo 

okerrago, ikastetxe bakoitzeko ikasle, guraso eta irakasleek erreferentziako eskola kirol erreferente 

bat dute: Ikastetxeko Eskola Kiroleko koordinatzailea. 

E2k egiteko horiek jaso, deskribatu eta indartu nahi ditu. 

4.3.4.1 Eskola kiroleko koordinatzailea eta koordinazioa.  

Eskola kiroleko koordinatzailea batzuetan, klaustroko kide bat da; bestetan, guraso elkarteko bat. 

Maiz, ikastetxeak berak kontratutako kidea bat da; kontratazio hori zeharka (zerbitzu enpresa bidez) 

edota zuzenekoa (ikastetxe publikoetan guraso elkarte bidez eta pribatuetan plantillako kide eginez) 

izan daiteke. 

Erreferente honen egitekoak asko dira. Egiteko horiek denak figura bakar batek bakarrik edota 

komunitateko beste batzuekin partekatuz kudeatu izan dira. Hurrengo zerrendak koordinazio 

kudeaketa horiek guztiak jasotzen ditu. Denak garrantzitsu eta ezinbestekoak dira. Hala ere, eta 

ikastetxeko eskola kirolaren ardatza hezigarria izatea denez, puntu horretan azpimarra ipini da. 

- Kudeaketa administratiboa. Egiteko multzo honetan eskaintza osatu, zabaldu, izen ematea 

jaso eta Aldundiko eskola kirol aplikazioan izen emateak eta taldekatzeak inskribatzea jaso 

dira. Horrekin batera, gainerako ikastetxe eta udalarekin dauden komunikazioak gauzatzea 

ere.  

- Kudeaketa ekonomikoa. Ikasturteko aurrekontua eta haren exekuzio ekonomikoaren lanak, 

hots, diru-sarrera eta irteeren kontrola. Orokorrean, kontzeptuak dira:  

o Diru sarrerak dira: 

 Udal diru ekarpena, zeinetan foru ekarpena ere jasotzen den. 

 Parte hartzaileen kuota kobrantza. 

 Aldundiko diru-laguntzen kudeaketa: kirol materiala, joan-etorriak, 

desgaitasunari arreta emateko baliabideak eta berariazko diru laguntzak: 

eskola kirol egituretarako eta igerian irakasteko sustapen kanpainarenak. 

 Bestelako diru iturri osagarriak: Patrozinioak eta bestelako diru sarrerak. 

o Diru irteerak dira: 

 Monitore eta koordinatzaile lanak. 

 Berariazko kirol materiala. 

 Joan-etorriak. 

 Kudeaketa gastuak. 

- Monitoreen antolaketa. Eskaintza eta programaren arabera talde bakoitzerako monitoreak 

bilatu, antolatu eta koordinatzen dira. Horrekin guztiarekin batera ere, boluntario bidezko edo 

kontratazio bidezko kudeaketa batek dakartzan betebeharrak ere gauzatzen dira (kontratuak 

bideratu edo boluntario legearen betebeharrak, adin txikikoekin jarduteko agirien bilduma, 

eta abar). 

- Kirol antolaketa. Ikasturteko eskola kirol programa izaera komunitarioa izanik eskualde edota 

herriko beste ikastetxe eta udalekin batera koordinatzen da eta bere kirol aniztasuneko 

ezaugarriak ere, etengabean, beharrezko material eta espazioak antolatzea dakar ere.  

- Kudeaketa Pedagogikoa. E2ak azpimarra ipini nahi du puntu honetan. Ezarritako helburuak 

gauzatze aldera, eta eskola kirola, ikas-irakas prozesu komunitarioa izanik, ezintasun edo 

baliabide premiak estututa gehienetan eta garatzen ez diren egiteko garrantzitsu bi daude 

esku-hartze pedagogiko honen inguruan: 

o Klaustro eta monitoreen arteko zubia. Orokorrean, Ikastetxeko Hezkuntza Proiektua 

eta ikasle bakoitzeko ikas-irakas prozesuak zehazki, eskola kiroleko jardueretan 

islatu behar dira norabide bikoitzean. Goitik behera, kirol jarduerok koherente behar 

dute izan hezkuntza proiektuaren asmoekin eta behetik gora, klaustroak eskolaz 

orduz kanpoko baina eskolako ekintzetan jazotzen denaren berri izan behar du. 

Norabide bikoitzeko kanal hau ireki eta jorratu behar dira benetan, ikastetxeko eskola-

kirola ikastetxeko eskola-kirola izan nahi badu.  

Gurasoek berek kirol jarduerak antola ditzakete, baina ez dira inoiz ikastetxeko eskola 

kirola izango, baldin eta konexio eta koherentzia pedagogikoa “zukutzen” ez badira.  

o Monitoreen monitorea. Monitoreen jarduna helburuen bidetik garatzen ari diren 

bermea monitoreen beren gainbegiraketatik etorriko da. Bai kirol jardueren 

irakaskuntza-ikaskuntza eta baita curriculum ezkutua kirol jardueretan azaleratu, jaso 

eta landu beharreko gaiak dira. E2ak horiek guztiak jaso eta balioan ipiniko ditu. 

Horretarako, ikastetxeetako eskola kirol koordinatzaileak egiteko horretan trebatu eta 

haien arteko ezagutza partekatzeko foroak sustatuko ditu Aldundiak lehentasunez. 

- Kirol Lanbideen legea (garatzeke). 

4.3.4.2 Eskola kiroleko monitorea. 

Atalez atal jaso diren xede eta asmoak egikaritzeko prozesuaren azken kate-begia dira.  

Argitaratu berri den kirol lanbideen legearen ildotik53, lehiaketak xede ez dituzten kirol aniztasuneko 

programetan jardungo duten langileak Kirol Monitoreak izango dira. Beraz, Entrenatzaileak kirol 

bakar baten prestaketa eta lehiaketa xede duten kirol teknikariei zuzenduta egongo dira. Beraz, E2 

ereduaren berrantolaketan eskola kiroleko teknikari mota bi jasotzen dira: 

- Kirol aniztasunean oinarrituko diren monitoreak. 

- Kirol bakarreko hastapenean eta lehiaketara begira antolatzen diren entrenatzaileak. 

Kirol monitoreei berariazko Lanbide Heziketa prestakuntza eskatuko zaie; berriz, entrenatzaileei, 

kirol baten irakaskuntzarako teknikariaren prestakuntza. Legeak trantsizio ezarpen denbora bat 

aurreikusten du 2026era arte.  

Aldundiak, E2rekin, eskola kiroletik haratagoko doan eraldaketa bat aurrikusten du eta berariazko 

egitasmo bat prestatzen ari da Kirolaren Euskal Eskola, Kirolene eta Gipuzkoako Kirol Lanbide 

Heziketako zentroekin etorkizuneko kirol erronka berri honi erantzun ahal izateko.  

Gipuzkoan tokiko hainbat errealitate egon badaude, halabeharrak edota erabateko uste osoa 

dutenak ere, bolondresgintzaren aldeko apustua egiten dutenak. Etorkizuneko erronka horri 

erantzuteko, E2ko baliabide asko, lehentasunezko eta erreferente diren, Jolashezi, Multikirola eta 

Eskola Kirol Egokituko (EKE) Programetako monitoreei bideratuta egongo dira. E2ak monitore 

horiek balioan jarri eta etorkizunari begira, helburuen lorpenerako ezinbesteko den eredu 

profesionalaren aldeko apustua egiten du.  

Azken ikasturteetan, ereduaren helburuen lorpenaren bidean, monitoreen aldeko 

profesionalizazioaren aldeko urratsak nabariak dira. Berrantolaketa asko ematen ari dira ikastetxe 

eta udalen inguruan ezinbesteko diren aisialdiko kirol hezkuntzarako esku lan profesionala 

bermatzeko. Helburua bera ez da profesionalizazioa, profesionalizazioa urratseko bidea bat izango 

da; umeak kirol hastapen eredu hezigarri eta ekitatiboaren bidean jarriko dituen urratsa. 

- Kirol lanbideen legea (garatzeke) 

4.3.4.3 Klubak.   

Kirol eragile oso garrantzitsuak dira kirol klub eta elkarteak. Eskola adineko kirolean, eskola kirol 

lizentzia edota lizentzia federatu bidezko ekintzak eramaten dituzte aurrera. 

E2 egituraketak, kirol-eskoletako eta ikastetxetako eskola kiroleko jarduerak elkar antolatu eta 

arautzen ditu. Horretarako, kluben jarduerak ikastetxeko eskola kirolaren jarduera osagarriak eta ez 

ordezkagarriak izango dira. 

Horrela, kluben jarduerak dira:  

- Bakarkako kirol irakaskuntza, topaketak eta lehiaketak. Modalidadez modalidade 

araututako antolaketaren arabera, Lehen Hezkuntzako Etapan, kluben kirol-eskoletako 

jarduera horiek, Ikastetxeko Multikirola edo/eta Jolashezi programetako jarduera osagarriak 

izango dira. Bestalde, hainbat klubek ere, Urteko Foru Programako Kirolean Hasteko 

Programako ekintzak ere burutu ahalko dituzte. 

- Multikirol programaren asistentzia teknikoa Multikirola Programaren egutegian, eta 

ikastetxeekin batera, Topaketa hastapen jarduerak eta Parte Hartze lehiaketak antolatzen. 

E2aren jomuga etorkizuneko kirol ohiturak sustatzea denez, Multikirola programak herriko 

eta eskualdeko klubekin koordinatuta garatuko dira; bereziki, nerabezaroan aukeratu 

daitezkeen kirol eta jarduera fisikoen eskaintza anitza eskola-umeei hurbilduz.  

- Zenbait modalitateetako Errendimenduan Hasteko Ibilbidearen edota Kirol Talentua eta 

Etorkizuneko Kirolarien Hautematerako Ibilbideetako jarduerak antolatuz. 

- Eta noski, ohiko federazio lizentziarekin egindako entrenamendu eta lehiaketak.  

5 E2 antolaketa garatzeko tresnak: Gipuzkoako Eskola Kiroleko Foru Dekretua. eta 

inplantazioa: erregularizazioa 

E2aren helburuei lotutako antolaketa sistema aurrera eramateko beharrezkoa izango da, besteak 

beste, dagokion araubidearen garapena, beti ere Eskola Kirolean indarrean dagoen marko juridikoa 

oinarri hartuz. Horretarako tresna Foru Dekretua izango da. Foru Dekretu honek Euskadiko Eskola 

Kiroleko 125/2008 Dekretuko6 oinarri orokorrak hartu eta Gipuzkoako errealitatera egokituko ditu, 

lurraldeko ezaugarriei moldatukotzat hartuz, Gipuzkoako Eskola Kirolaren antolaketaren irizpide 

orokorrak jasoko diren.  

Foru Dekretuak, erakunde komunen eskola kirola araudiaren oinarriei jarraituko die  

Horren baitan, urteko Foru Agindu programa osatuko da, zehaztapen handiagoz jasoko dituenak, 

besteak beste, modalitatez modalitate irakaskuntza zein lehiaketa jardueren hastapen adinak, 

ikastetxe eta kluben eskaintzak uztartzeko irizpideak eta eragileek bete beharreko baldintzak. 

Erregularizazio prozesua beraz E2aren helburuan bermatzeko ondorio bat izango da. 

Erregularizazio prozesua indarrean dagoen araudiaren markoan bideratzeko, adin txikikoen zaintza 

eta babesa aldarrikatzen duten erakundeen gomendioak, ebidentzia zientifikoaren ezagutza eta 

2017ko Gipuzkoako Eskola Kiroleko azterketa prozesua izango ditu oinarri. Araugintza prozesu 

horretan GFAk eskola kiroleko eragile desberdinen partaidetza bermatuko du, ikastetxe, federazio 

eta klubena bereziki.  

